
ᐱᔾᔪᑎᓕᒃ: ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐱᖁᔨᕗᖔᕈᑎᒥᓂᕐᓄᑦ 2016 ᐊᒻᒪᓗ 2017 

ᐊᕐᕌᒍᑕᒫᖅᓯᐅᑎᖓᓂ ᑲᑎᒪᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
 
 
 
ᐊᐱᖅᑯᑦ: 
 
ᑭᓲᓚᐅᖅᑲᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐱᖁᔨᕗᖔᕈᑎᒥᓂᖏᓐᓄᑦ 2016 ᐊᒻᒪᓗ 2017 
ᐊᕐᕌᒍᑕᒫᖅᓯᐅᑎᖓᓂ ᑲᑎᒪᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ? 
 
ᑭᐅᔾᔪᑦ: 

ᐅᖃᖅᑎᑦᑎᔩ, ᖁᕕᐊᑦᑐᖓ ᑲᑎᖅᓱᐃᒍᓐᓇᕋᒪ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒥᓂᖏᓐᓂᒃ 
ᐱᖁᔨᕗᖔᕈᑎᒥᓂᖏᓐᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 2016 ᐊᒻᒪᓗ 2017 ᐊᕐᕌᒍᑕᒫᖅᓯᐅᑎᖓᓂ 
ᑲᑎᒪᑎᓪᓗᒋᑦ. 

2016 

ᐱᖁᔨᕗᖔᕈᑎ #15/16: ᐃᑲᔪᖅᓱᐃᓂᖅ Grays Bay ᑐᓚᑦᑕᕐᕕᑦᓴᖓᓂᒃ ᐊᑐᕆᐊᓕᐅᖅᑕᐅᓂᕐᒧᓪᓗ 
ᐱᓕᕆᐊᖓᓂᒃ 

ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓱᐃᓯᒪᔪᑦ Grays Bay ᐊᑐᕆᐊᓕᐅᕐᓂᕐᒧᑦ ᑐᓚᑦᑕᕐᕕᓕᐅᕐᓂᕐᒧᓪᓗ 
ᐱᓕᕆᐊᖓᓂᒃ ᑮᓇᐅᔭᖅᑎᒍᑦ, ᑮᓇᐅᔭᖅᑎᒎᙱᑦᑐᖅ ᐃᑲᔫᑎᓂᒃ, ᑐᑭᖓᒍᓪᓗ ᐱᕙᓪᓕᐊᑎᑕᐅᑎᓪᓗᒍ 
ᐅᓪᓗᒥᒧᑦ, ᐃᓚᒋᔭᐅᓪᓗᓂ ᐱᒋᐊᖅᑕᐅᓂᖓ ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓂᖓᓄᑦ, 
ᑐᑦᓯᕋᐅᑎᓕᐅᕐᓂᒃᑯᓪᓗ ᑲᓇᑕᒥ ᑕᐅᖅᓰᖃᑦᑕᓂᕐᒧᑦ ᑮᓇᐅᔭᓂᒃ. 

ᐱᒋᐊᖅᑐᓂ ᒫᑦᓯ, 2018, ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᐃᓚᐅᖅᑐᑦ ᓯᕗᓪᓕᐅᑎᒍᒪᔭᒥᓂᒃ, ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓪᓗ ᓄᓇᕗᑦ ᒐᕙᒪᒃᑯᖏᓪᓗ ᐊᖏᖃᑎᒌᑦᓯᒪᔪᑦ ᐱᓕᕆᐊᖅ ᓯᕗᒧᒋᐊᖅᑎᑕᐅᓂᐊᕐᖓᑦ 
ᐃᓄᑑᔾᔭᐅᓗᓂ KIA-ᑯᓐᓄᑦ, ᓄᓇᕗᑦ ᒐᕙᒪᒃᑯᖏᓪᓗ ᐃᑲᔪᖅᓱᐃᖏᓐᓇᕐᓂᐊᖅᑐᑦ ᐱᔾᔪᑎᑐᐊᖓᓂᒃ 
ᐱᓕᕆᐊᑉ. 

ᐱᖁᔨᕗᖔᕈᑎ #16/16: ᐊᕐᕌᒍᕋᓴᕐᓄᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᖁᔭᖅᑎᒍᑦ ᐊᕐᕌᒍᕋᓴᕐᓄᑦ ᑮᓇᐅᔭᖃᖅᑎᑦᓯᖃᑦᑕᕈᓐᓇᖅᑐᑦ 
ᐱᔾᔪᑎᖃᑦᓯᐊᕈᑎᒃ, ᑭᓯᐊᓂ ᐊᖏᖅᑕᐅᓯᒪᑉᐸᑕ ᒪᓕᒐᓕᐅᖅᑎᓄᑦ. ᑭᓯᐊᓂᓕ, ᐊᑲᐅᓈᕆᐊᖃᕐᓂᖓ 
ᑐᓂᔭᐅᖃᑦᑕᖅᑐᓄᑦ ᓇᓕᒧᒌᓕᖅᑎᑕᐅᓯᒪᒋᐊᓕᒃ ᐃᓱᓕᑦᑕᕐᕕᖃᖅᑎᑕᐅᙱᓪᓗᑎᒃ ᒐᕙᒪᒃᑯᑦ 
ᐊᓯᐊᒎᖔᕈᓐᓇᕐᓂᖏᑦ ᐋᖅᑭᒋᐊᖅᓯᒍᓐᓇᓂᕐᒧᑦ ᑮᓇᐅᔭᓕᕆᓂᖅᑎᒍᑦ ᒪᓕᒋᐊᓕᖏᓐᓂᒃ ᑮᓇᐅᔭᓕᕆᓂᕐᒧᑦ 
ᖃᓄᐃᓕᖓᒍᑎᖃᕐᓂᖏᑦ ᐊᓯᔾᔨᕋᐃᑉᐸᑕ. 

ᐊᑐᓂᑦ ᒐᕙᒪᒃᑯᑦ ᐱᓕᕆᕕᖏᑦ ᕿᒥᕐᕈᐃᖃᑦᑕᕆᐊᓖᑦ ᑐᑦᓯᕋᐅᑎᓂᒃ ᐊᑐᓃᖅᑕᖅᑎᓪᓗᒋᑦ, 
ᐱᔾᔪᑎᖃᑦᓯᐊᑐᐊᖅᑲᑕᓗ ᐋᖅᑭᒋᐊᖅᓯᓗᑎᒃ ᑮᓇᐅᔭᓂᒃ ᑐᓂᓯᖃᑦᑕᓂᕐᒧᑦ ᐊᑐᐊᒐᖏᓐᓂᒃ 
ᐃᓚᒋᓕᐅᔾᔭᐅᓗᓂ ᐊᕐᕌᒍᕋᓴᕐᓄᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ. 

ᐱᖁᔨᕗᖔᕈᑎ 17/16−08 ᖃᖓᑕᓲᓄᑦ ᑎᑭᑕᐅᕙᖕᓂᖅ ᕿᑎᕐᒥᐅᓂ 

ᓄᓇᕗᑦ ᒐᕙᒪᖓ ᐃᑲᔪᖅᑐᐃᕗᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐱᔪᒪᓯᒪᔭᖓᓂᒃ 
ᐱᐅᓯᒋᐊᖅᓯᒪᔪᓂᒃ ᐱᔨᑦᑎᕋᕐᕕᐅᕙᖕᓂᕐᒥᒃ ᐊᕕᒃᓯᒪᓂᕆᔭᒥᓂ. ᓄᓇᕗᑦ ᒐᕙᒪᒃᑯᖏᑦᑕᐅᖅ 
ᐃᓕᓴᖅᓯᕗᑦ ᑕᒪᒃᑯᐊ ᐋᖅᑭᒃᑕᐅᔪᑦ ᖃᖓᒃᑰᖃᑦᑕᕋᔭᕐᓂᕐᓄᑦ ᖃᓄᕐᓗ ᐊᑯᓚᐃᑎᒋᕙᖕᓂᖏᓐᓄᑦ 
ᐊᒃᑐᖅᓯᔪᓐᓇᕐᓂᖓᓂᒃ ᐊᑭᖓᓂᒃ ᓄᒃᑕᕐᓂᕆᔭᐅᕙᒃᑑᑉ, ᐱᓕᕆᑎᑦᑎᓂᐊᖅᖢᑎᒡᓗ ᐅᑯᓂᖓ, 
Lufthansa Consulting-ᑯᓐᓂᒃᐃᑲᔪᖁᓪᓗᒋᑦ ᓇᓗᙱᑦᑎᐊᕐᓂᕐᒥᒃ ᑕᒪᒃᑯᐊ ᒐᕙᒪᒃᑯᓐᓂᑦ 
ᑳᓐᑐᓛᒋᔭᐅᕙᒃᑐᑦ ᓄᒃᑕᕐᓂᐊᕐᓗᓂ ᓴᖅᑭᑎᑦᑎᖃᑦᑕᙱᒃᑲᓗᐊᕐᒪᖔᑕ ᐱᐅᙱᑦᑐᓂᒃ 
ᖃᓄᐃᓕᖓᓕᕐᓂᕆᔭᐅᔪᓂᒃ. 

ᐱᖁᔨᕗᖔᕈᑎ 18/16: ᐊᕐᓇᐃᑦ ᐱᖁᔨᕗᖔᕈᑎᖓᑦ 

ᕿᓂᖅᑐᖃᕐᓗᓂ ᐱᕕᒃᓴᐅᓇᔭᖅᑐᓂᒃ ᒪᓂᒪᑎᑦᑎᓂᐊᕐᓗᓂ ᐃᓕᓐᓂᐊᕐᑐᖃᖅᐸᖕᓂᖓᓄᑦ 
ᐅᔾᔨᕆᔭᖃᕐᓂᕐᒧᑦ ᐱᓕᕆᐊᖑᕙᒃᑐᓂᒃ, (ᓲᕐᓗ, ᓱᕐᕋᖕᓇᖅᑐᓄᑦ ᐋᖓᔮᕐᓇᖅᑐᓄᓪᓗ 
ᐊᑐᕐᓂᕐᓗᒃᓯᓂᕐᒥᒃ, ᐃᓐᓇᕐᓂᒃ ᐊᑐᕐᓂᕐᓗᒃᓯᓂᕐᒥᒃ ᑮᓇᐅᔭᓂᒃ ᐊᑐᕐᓂᕐᓗᒃᓯᓂᕐᒥᒃ)  

• ᐃᓄᓕᕆᔨᒃᑯᑦ ᐃᓄᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᒪᓂᒪᕙᒃᐳᑦ 24−ᓄᑦ ᐃᑲᕐᕋᓄᑦ 
ᒪᓂᒪᑎᑦᑎᔪᒪᓪᓗᑎᒃ ᐅᖃᐅᔾᔪᐃᓂᕐᒥᒃ ᑕᓯᐅᖅᓯᓂᕐᒥᒡᓗ ᐃᓄᖕᓄᑦ ᐊᑐᖅᓯᔪᓄᑦ 
ᐋᓐᓂᖅᓯᖅᑕᐅᓂᕐᒥᒃ, ᐅᐃᕆᔾᔪᑎᖃᖅᓯᒪᓂᕐᒥᒃ ᐊᓯᖏᓐᓄᓪᓗ ᐊᒃᑐᖅᑕᐅᓴᕋᐃᓐᓇᖅᑐᓄᑦ 
ᖃᓄᐃᓕᖓᓂᕆᔭᐅᔪᓄᑦ. ᖃᓄᐃᓕᖓᓂᕆᔭᐅᔪᑦ ᐃᓐᓇᕐᓂᒃ ᐊᑐᕐᓂᕐᓗᒃᓯᕙᖕᓂᕐᒥᒃ 
ᓱᕐᕋᖕᓇᖅᑐᓄᑦ ᐃᒥᐊᓗᖕᒧᓪᓗ ᐊᑐᕐᓂᕐᓗᒃᓯᓃᑦ ᑲᒪᒋᔭᐅᕙᒃᐳᑦ ᑎᓕᐅᖅᑕᐅᙱᒃᑲᓗᐊᖅᖢᓂ 
ᐱᓕᕆᐊᖑᕙᒃᖢᑎᒃ.   



ᒪᒃᐱᒐᖅ 3−20−ᖑᑎᓪᓗᒋᒃ 
 

• ᐱᓕᕆᕝᕕᒋᔭᐅᔫᑉ ᓄᓇᓕᖕᓂ ᐃᓄᓕᕆᔨᖏᑦ ᐱᓕᕆᖃᑎᖃᖅᐸᒃᐳᑦ ᐊᓯᒥᓂᒃ 
ᐱᔨᑦᑎᕋᖅᑎᒋᔭᐅᕙᖕᒥᔪᓂᒃ ᐃᓚᒋᔭᐅᓪᓗᑎᒃ ᐃᓕᓐᓂᐊᕐᕖᑦ, ᐃᓗᐊᖅᓴᐃᔩᑦ ᐸᓖᓯᒃᑯᓪᓗ 
ᐱᑎᑦᑎᔪᒪᓪᓗᑎᒃ ᑐᓴᖅᑕᐅᔪᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐅᑯᖕᓄᙵ, 
ᐱᑕᖃᖅᑎᑦᑎᑦᑕᕐᓕᒪᓂᕐᒧᑦ ᐱᓕᕆᕝᕕᖃᓕᖅᐸᖕᓂᕐᒧᓪᓗ ᑕᒪᒃᑯᐊ ᐃᓱᒪᒋᔭᒃᓴᐃᑦ 
ᐱᓕᕆᐊᕆᓂᐊᕐᓗᒋᑦ. 

ᐃᑲᔪᖅᑐᖅᑕᐅᓗᑎᒃ ᐊᕐᓇᐃᑦ ᓂᕕᐊᖅᓵᓪᓗ ᐋᓐᓂᖅᓯᖅᓴᐅᓂᕐᒦᑉᐸᒃᑐᑦ ᐋᖅᑭᒃᓱᐃᕙᓪᓕᐊᖁᓪᓗᒋᑦ 
ᖃᓄᐃᙱᑦᑎᐊᖅᑐᓂᒃ ᐃᓅᖃᑎᖃᕐᓂᕆᔭᐅᕙᒃᑐᓂᒃ 

• ᐃᓄᓕᕆᔨᒃᑯᑦ ᐱᑎᑦᑎᕙᒃᐳᑦ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒥᒃ ᐱᖓᓱᓄᑦ ᐃᓚᒌᓂ 
ᐋᓐᓂᖅᓯᕆᔪᖃᖅᐸᖕᓂᖓᓄᑦ ᐃᓂᒋᔭᐅᓕᖃᑦᑕᕋᔭᖅᑐᓂᒃ ᕿᑎᕐᒥᐅᓂ ᑖᒃᑯᐊᓗ 
ᒪᓂᒪᑎᑦᑎᕙᒃᖢᑎᒃ ᑐᐊᕕᕐᓇᖅᑐᒃᑯᑦ ᐃᓂᒋᔭᐅᓕᕐᓂᐊᖅᑐᒥᒃ ᐃᑲᔪᖅᑐᐃᓂᕐᒧᓪᓗ ᐊᕐᓇᓂᒃ 
ᓄᑕᖅᑲᓂᒡᓗ. ᑕᒪᑐᒪᓂ ᐊᕐᕌᒍᒥ, ᑖᓐᓇ ᐱᓕᕆᕝᕕᒋᔭᐅᔪᖅ ᐅᓄᖅᓯᒋᐊᖅᑎᑦᑎᓚᐅᖅᐳᖅ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᐃᓂᒋᔭᐅᖃᑦᑕᕐᓂᐊᖅᑐᓄᑦ,13−ᐳᓴᒥᒃ ᐊᖏᒡᓕᒋᐊᖅᖢᒍ $1−ᒥᓕᐊᓄᑦ ᑎᑭᓪᓗᒍ 2016-17-ᒥ, 
$887K−ᖑᓚᐅᖅᑎᓪᓗᒋᑦ 2015/16−ᒥ. ᐃᓂᒋᔭᐅᔪᑦ ᕿᑎᕐᒥᐅᓂ ᐅᑯᓂᖓ ᐃᓚᖃᖅᐳᑦ: 

o ᐃᖃᓗᒃᑑᑦᑎᐊᒥ – St. Michael’s ᑐᐅᕕᕐᓇᓪᓚᕆᒃᑐᖃᖅᑎᓪᓗᒍ ᐃᓂᒋᔭᐅᖃᑦᑕᖅᑐᖅ - 
$320,000−ᓂᒃ. 

o ᖁᕐᓗᖅᑐᕐᒥ – ᕼᐋᓐᓚᒋᔭᐅᔪᖅ ᖁᕐᓗᖅᑐᕐᒥᐅᓄᑦ ᖁᐊᖅᓵᕐᓇᙱᑦᑐᒧᑦ 
ᐃᓂᒋᔭᐅᖃᑦᑕᕐᓂᐊᖅᑐᒧᑦ - $320,000−ᓂᒃ. 

o ᑰᒐᕐᔪᖕᒥ – ᑕᒻᒫᕐᕕᒃ ᐊᕐᓇᐃᑦ ᐃᓂᒋᕙᒃᑕᖓᑦ - $360,000−ᓂᒃ. 

• ᐃᓄᓕᕆᔨᒃᑯᑦ ᐱᓕᕆᖃᑎᖃᖅᐸᒃᐳᑦ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᐃᓂᒋᔭᐅᖃᑦᑕᕋᔭᖅᑐᓂ ᕿᑎᕐᒥᐅᓂ ᐱᑎᑦᑎᔪᒪᓪᓗᑎᒃ ᑐᓴᖅᑕᐅᔪᒃᓴᓂᒃ ᐱᖁᑎᓂᒡᓗ 
ᖃᓄᐃᙱᑦᑎᐊᖅᑐᒃᑯᑦ ᐃᓅᖃᑎᒌᖕᓂᕆᔭᐅᕙᒃᑐᓄᑦ, ᖁᐊᖅᓵᕐᓇᙱᑦᑐᒧᑦ ᐱᕙᒌᕚᕐᓂᕐᒧᑦ 
ᓇᖕᒥᓂᕐᓗ ᑲᒪᒋᑦᑎᐊᕈᓐᓇᕐᓂᕐᒧᑦ  ᑕᒪᒃᑯᐅ ᐃᓂᒋᔭᐅᓕᕈᓐᓇᖅᑐᑦ 
ᑐᓂᐅᖅᑲᐅᑎᒋᔪᓐᓇᖅᑕᖏᓐᓄᑦ ᓄᓇᓕᖕᓂ. ᑕᒪᒃᑯᐊ ᐃᓂᒋᔭᐅᓕᖃᑦᑕᖅᑐᑦ 
ᐱᑎᑦᑎᖃᑦᑕᕆᕗᑦᑕᐅᖅ ᐅᖃᐅᔾᔪᐃᓂᕐᒥᒃ ᐊᕐᓇᓄᑦ ᓂᕕᐊᖅᓵᓄᓪᓗ 
ᐋᓐᓂᖅᓯᕆᓂᕐᒦᑎᑕᐅᕙᒃᑐᓄᑦ ᐃᑲᔪᕈᒪᓪᓗᒋᑦ ᐊᕐᓇᐃᑦ ᐋᖅᑭᓱᐃᓂᐊᕐᓗᑎᒃ 
ᖃᓄᐃᙱᑦᑎᐊᖅᑐᓂᒃ ᐄᓅᖃᑎᒌᖕᓂᕐᒧᑦ ᓂᕈᐊᕆᔭᐅᔪᓂᒃ. 

• ᐃᓄᓕᕆᔨᒃᑯᑦ (DFS−ᑯᑦ) ᒫᓐᓇᒃᑯᑦ ᐱᑎᑦᑎᕙᒃᐳᑦ $250,000-ᓂᒃ ᐊᕐᕌᒍᑕᒫᑦ  ᖁᓪᓖᑦ 
ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᑖᒃᑯᐊᓗ ᐱᔭᒃᓴᖃᖅᑎᑕᐅᓪᓗᑎᒃ 
ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ ᑐᕌᕇᔭᐅᔪᒥᒃ ᓇᓕᒧᒃᓱᖅᑐᒥᒃ ᐃᓚᐅᖃᑦᑕᕋᔭᕐᓂᖏᓐᓂᒃ ᐊᕐᓇᐃᑦ 

ᐃᓅᖃᑎᒌᓂ ᐅᔾᔨᕐᓇᖅᓯᑎᑦᑎᓗᑎᒡᓗ ᐊᓯᔾᔨᖅᑐᓂᒃ ᐃᓅᖃᑎᒌᒃᐸᖕᓂᕐᓂ, ᒪᓕᒐᓕᕆᓂᒃᑯᑦ 
ᑮᓇᐅᔭᓕᐅᕋᓱᖕᓂᕐᒧᓪᓗ ᓇᑉᐸᖅᑎᖅᑕᐅᓯᒪᔪᓂᒃ ᑕᐃᒪᐃᓐᓂᖓᓄᑦ.  

• DFS−ᑯᑦ ᐊᒻᒪᑦᑕᐅᖅ ᐱᑎᑦᑎᕙᒃᑭᕗᑦ $50,000−ᓂᒃ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂᒃ ᐊᕐᓇᐃᑦ 
ᐱᓕᕆᐊᒃᓴᖏᑎᒍᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ ᐱᓕᕆᐊᖑᕙᒃᑐᒃᑯᑦ ᐃᓄᑐᐃᓐᓇᓄᑦ, 
ᓄᓇᓕᖕᓂ ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᓄᑦ, ᕼᐋᒻᓚᒃᑯᓪᓗ ᑯᐊᐳᕇᓴᒋᔭᖏᓐᓄᑦ 
ᐱᓇᔪᖕᓂᕆᔭᒥᓂᒃ ᑐᕌᖅᑎᑦᑎᕙᒃᑐᓂᒃ ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ ᐊᕐᓇᐃᑦ 
ᓴᙱᓂᖅᑖᖅᑎᑕᐅᓯᒪᓂᖏᓐᓄᑦ ᓄᓇᕗᒻᒥ. ᑖᓐᓇ ᐱᓕᕆᐊᖑᕙᒃᑐᖅ ᑮᓇᐅᔭᖃᖅᑎᑦᑎᕙᒃᐳᖅ 
ᐱᓕᕆᐊᒃᓴᓄᑦ ᐅᔾᔨᕐᓇᖅᓯᑎᑦᑎᔪᓄᑦ ᐊᕐᓇᐃᑦ ᓯᕗᓕᖅᑎᐅᔪᓐᓇᕐᓂᕐᒧᑦ ᐊᔪᕈᓐᓃᖅᓯᒪᔭᖏᓐᓂᒃ, 
ᐃᖅᑲᓇᐃᔮᖃᕈᓐᓇᕐᓂᖏᓐᓂᒃ, ᑮᓇᐅᔭᑎᒍᑦ ᓇᖕᒥᓂᖅᓱᕈᓐᓇᕐᓂᕐᒥᒃ, 
ᖃᓄᐃᙱᑦᑎᐊᕈᓐᓇᕐᓂᕐᒥᒃ ᓇᖕᒥᓂ−ᐊᔪᙱᑎᑦᑐᓐᓇᕐᓂᕐᒥᒃ ᐃᓕᖅᑯᓯᑐᖃᒃᑯᓪᓗ 
ᖃᐅᔨᒪᔭᐅᔪᓄᑦ. 

ᖃᐅᔨᓇᓱᒃᑐᖃᕐᓗᓂ ᐊᑐᑦᑎᐊᕈᓐᓇᕋᔭᕐᒪᖔᑦ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᐊᖑᑎᑦ 
ᐃᓂᒋᖃᑦᑕᕐᓂᐊᖅᑕᖓᓂᒃ ᕿᑎᕐᒥᐅᓂ, ᑕᒪᓐᓇᓗ ᐱᒋᐊᕐᕕᖃᕐᓗᓂ ᐊᖑᑎᑦ 
ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐱᓕᕆᐊᒃᓴᓄᑦ. 

• ᐃᓄᓕᕆᔨᒃᑯᑦ (DFS−ᑯᑦ) ᐃᓕᓴᖅᓯᕗᑦ ᐱᔭᕆᐊᖃᕐᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᑎᓄᑦ 
ᓄᑲᑉᐱᐊᓄᓪᓗ. ᐱᓕᕆᕝᕕᒋᔭᐅᔪᖅ ᒫᓐᓇᒃᑯᑦ ᐱᕙᒌᔭᖅᐸᓪᓕᐊᕗᖅ ᐊᕕᒃᓯᒪᓂᕐᓂ 
ᑲᑎᓐᓂᐅᖃᑦᑕᕐᓂᐊᖅᑐᓂᒃ ᑲᑎᑎᑦᑎᔪᒪᓪᓗᑎᒃ ᓄᓇᓕᖕᓄᑦ ᑭᒡᒐᖅᑐᖅᑎᓂᒃ 
ᐅᖃᐅᓯᖃᖃᑎᒌᖕᓂᐊᕐᓗᑎᒃ ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᒃᓴᕆᔭᐅᔪᓄᑦ, 
ᓇᓗᓇᐃᔭᐃᓗᑎᒡᓗ ᐱᔨᑦᑎᕋᕈᑕᐅᙱᑦᑐᓂᒃ ᐱᕕᒃᓴᓂᒡᓗ ᐱᐅᓂᒃᓴᒃᑯᑦ 
ᐱᓕᕆᐊᒃᓴᖃᖅᑎᑦᑎᖃᑦᑕᕈᒪᓂᕐᒧᑦ.  

• DFS−ᑯᑦ ᑲᔪᓯᑎᑦᑎᓚᐅᖅᐳᑦ ᑲᑎᓐᓂᕆᔭᐅᔪᒥᒃ ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᓕᕆᐊᒃᓴᕆᔭᐅᖃᑦᑕᕐᓂᐊᖅᑐᓂᒃ ᐃᖃᓗᖕᓂ ᕿᑭᖅᑖᓗᖕᒥᐅᓄᑦ ᐅᑐᐱᕆ 2016−ᖑᑎᓪᓗᒍ 
ᐱᕙᒌᔭᖅᓯᒪᓪᓗᑎᒡᓗ ᑲᑎᑎᑦᑎᓛᕐᓂᕐᒥᒃ  ᕿᑎᕐᒥᐅᓂ ᐅᑭᐅᖑᓕᖅᐸᑦ 2017−ᒥ. 

• DFS−ᑯᑦ ᐱᓕᕆᖃᑎᖃᓚᐅᖅᐳᑦ ᐃᖅᑲᓗᒃᑑᑦᑎᐊᒥ ᖃᓄᐃᙱᑎᑦᑎᔪᓐᓇᕐᓂᕐᒧᑦ ᐃᓂᒋᔭᐅᔪᒥᒃ 
ᕼᐋᒻᓚᒃᑯᓐᓂᒡᓗ ᐊᑐᒐᒃᓴᙳᓕᖅᑎᑦᑎᔪᒪᓪᓗᑎᒃ ᐊᖑᑎᓄᑦ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ 
ᐊᖏᕐᕋᖃᙱᓐᓂᕐᒧᑦ ᐃᓂᒋᔭᐅᖃᑦᑕᕐᓂᐊᖅᑐᒥᒃ ᐆᒥᖓ,ᐅᒥᖕᒪᒃ ᐃᓂᒋᔭᐅᕙᒃᑐᖅ, 
ᐃᑲᔪᕈᒪᓂᕐᒧᓪᓗ ᖃᓄᐃᙱᑦᑐᓐᓇᓴᕐᓂᕐᒧᑦ ᐃᓂᒋᔭᐅᔪᒥᒃ ᐊᑐᕈᓐᓇᖁᓪᓗᒍ ᑲᓇᑕᐅᑉ 
ᒐᕙᒪᖓᑕ ᑮᓇᐅᔭᖁᑎᒋᔭᖏᓐᓂᒃ ᐊᖏᕐᕋᖃᙱᑦᑐᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᓂᒃ.  

• ᐃᖃᓗᒃᑑᑦᑎᐊᒥᐅᑦ ᕼᐋᒻᓚᒋᑕ ᑲᑎᒪᔨᖏᑦ ᐋᖅᑭᒃᓯᒪᓕᖅᑎᑦᑎᓚᐅᖅᐳᑦ ᐊᐅᒍᔅᑦ−ᖑᑎᓪᓗᒍ 
ᓴᓂᕐᕙᐃᔪᒪᓪᓗᑎᒃ ᐆᒥᖓ, 22B ᐅᒥᖕᒪᒃ ᐊᑐᖅᑕᐅᖁᓪᓗᒍ ᐊᖑᑎᓄᑦ 
ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐊᖏᕐᕋᖓᙱᓐᓂᕐᒧᑦ ᐃᓂᒋᖃᑦᑕᕐᓂᐊᖅᑕᖓᓂᒃ. 

ᐱᓕᕆᕝᕕᒋᔭᐅᔪᖅ ᐱᓕᕆᖃᑎᖃᖅᐳᖅ ᕼᐋᒻᓚᒃᑯᓐᓂᒃ ᖃᐅᔨᓴᖅᑕᐅᖁᓪᓗᒍ ᖃᓄᕐᓗ 
ᐊᖏᑎᒋᓂᖓᓄᑦ ᐱᓕᕆᐊᖑᓯᒪᔪ ᐱᔭᕇᖅᑕᐅᓯᒪᔪᖅ ᑕᕝᕙᓂ ᐃᓂᒥ.  

ᐱᖁᔨᕗᖔᕈᑎ 19/16: ᒪᒃᑯᒃᑐᓄᑦ ᐱᖁᔨᕗᖔᕈᑎ 

• ᓄᓇᕗᑦ ᒐᕙᒪᖓᑕ ᐃᓕᖅᑯᓯᓕᕆᔨᒃᑯᖏᑦ ᐃᑲᔪᖅᐸᒃᐳᑦ ᑮᓇᐅᔭᖃᖅᑎᑦᑎᓂᕐᒥᒃ ᐱᓕᕆᐊᒃᓴᓄᑦ 
ᐃᑲᔪᖅᐸᑐᓄᑦ ᐅᔾᔨᕐᓇᖅᓯᑎᑦᑎᓂᕐᒥᒃ ᐱᓯᒪᐃᓐᓇᖅᑎᑦᑎᓂᕐᒥᒡᓗ ᓄᓇᕗᒻᒥᐅᑦ ᐃᓕᖅᑯᓯᖏᓐᓂᒃ 
ᐸᐸᑕᑐᖃᕐᓂᒃ ᐊᑐᖅᑕᐅᕙᓚᐅᖅᑐᓂᒃ ᐅᖃᐅᓯᕐᒥᒡᓗ. 

• ᓲᕐᓗ ᐃᒪᓐᓇ, ᐃᓐᓇᕐᓄᑦ ᒪᒃᑯᒃᑐᓄᓪᓗ ᐃᓂᒋᔭᐅᔪᒥᒃ ᐃᑲᔪᖅᓯᓂᕐᒧᑦ ᐱᓕᕆᐊᖑᕙᒃᑐᖅ 
ᒪᓂᒪᕗᖅ ᐱᕙᓪᓕᐊᑎᑕᐅᓂᐊᕐᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᓄᑖᙳᕆᐊᖅᑕᐅᓂᐊᕐᓗᑎᒃ 
ᐃᓐᓇᐃᑦ ᒪᒃᑯᒃᑐᓪᓗ ᐃᓂᒋᖃᑦᑕᖅᑕᖏᑦ ᐊᒃᑐᐊᓂᓖᓪᓗᓐᓃᑦ ᐃᓚᒋᔭᐅᔪᖅ ᐱᖁᑏᑦ. 
ᑐᓴᒐᒃᓴᒃᑲᓐᓂᕐᓂᒃ ᐱᔪᓐᓇᖅᐳᑎᑦ ᐱᓇᔪᕐᓂᐊᕐᓂᕐᒧᑦ ᐊᑐᖅᑕᐅᕙᓪᓕᐊᔭᕆᐊᓕᖕᓄᑦ 
ᐃᑭᐊᖅᑭᕕᑎᒍᑦ ᐅᕘᓇ, (HTTP://www.gov.nu.ca/CH) ᐊᑭᓕᕆᐊᖃᙱᑦᑐᒃᑯᓪᓘᓐᓃᑦ 
ᐅᖄᓚᒡᕕᒋᓗᑎᒍ ᐅᕗᖓ: 1-866-934-2035. 

• ᐱᑕᖃᕆᕗᖅᑕᐅᖅ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ ᑐᓂᔭᐅᕙᒃᑐᓄᓪᓗ 
ᐅᓂᒃᑳᕐᕕᒋᔭᕆᐊᖃᖅᖢᒋᑦ ᑮᓇᐅᔭᖁᑎᒋᔭᐅᔪᓐᓇᖅᑐᓂᒃ ᒪᓂᒪᔪᓂᒃ ᐃᓕᖅᑯᓯᓕᕆᔨᒃᑯᓐᓂ 
ᐱᓕᕆᐊᒃᓴᕆᕙᒃᑕᑦᑎᓐᓂᑦ, ᐊᒻᒪᓗ, ᒪᒃᑯᒃᑐᓄᑦ ᐱᓕᕆᐊᖑᕙᓪᓕᐊᔪᓄᑦ ᒪᓂᒪᑎᑦᑎᕙᒃᑐᓄᑦ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᓕᕆᐊᒃᓴᓄᑦ, ᓲᕐᓗ ᒥᖅᓱᕐᓂᕐᒧᑦ, ᓴᓇᕐᕈᓯᐅᓂᕐᒧᑦ ᓄᓇᒥᓗ 
ᑕᖕᒫᖅᓯᒪᕝᕕᐅᕙᒃᑐᓄᑦ ᐃᓄᒃᑐᑦ ᐃᓕᓐᓂᐊᕐᓂᖃᕐᓗᑎᒃ ᐃᓄᐃᓪᓗ ᒪᒃᑯᒃᑐᑦ 
ᓯᕗᓕᖅᑎᐅᔪᓐᓇᕐᓂᖏᓐᓄᑦ ᐊᔪᕈᓐᓃᖅᓴᕐᓂᕐᒥᒃ. 

• ᐱᓕᕆᐊᒃᓴᕆᔭᐅᔪᓄᓪᓕ, ᐃᓕᖅᑯᓯᓕᕆᔨᒃᑯᑦ ᒪᓂᒪᑎᑦᑎᕙᒃᐳᑦ ᐆᒪᔪᓐᓴᕐᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓄᑦ ᐱᓕᕆᐊᒃᓴᓂᒃ ᓄᓇᒦᓐᓂᕐᒥᒡᓗ ᐱᓕᕆᐊᖑᕙᒃᑐᒥᒃ ᐊᔾᔨᒌᙱᑦᑐᓄᑦ 
ᓄᓇᓕᖕᓄᑦ. ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᓕᕆᕝᕕᒋᔭᐅᔪᖅ ᐱᕙᒌᔭᖅᓯᒪᕗᑦ ᑕᒪᓐᓇ 
ᐱᓕᕆᐊᒃᓴᖅ ᑲᔪᓯᑏᓐᓇᕈᒪᓪᓗᒍ. ᓄᓇᕗᒻᒥᐅᑦ ᐃᓱᒫᓘᑎᖃᖅᐳᑦ ᐊᓯᐅᔨᓕᕐᓂᕐᒥᓂᒃ 
ᐃᓐᓇᕐᒥᓂᒃ ᖃᐅᔨᒪᓂᖃᑦᑎᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᐸᒃᑕᑐᖃᑦᑎᓐᓄᑦ 
ᐃᓕᖅᑯᓯᑦᑎᓐᓄᑦ ᖃᐅᔨᒪᔭᐅᔪᑐᖃᕐᓄᑦ ᐊᓐᓂᕆᔭᐅᔪᓄᑦ ᐅᖃᐅᓯᕐᓄᓪᓗ.  

• ᓄᓇᕗᒻᒥ ᒪᓕᒐᑎᒍᑦ ᑎᑎᕋᕐᓯᕝᕕᖕᒥᐅᑦ ᒪᓕᒐᓕᕆᔨᒃᑯᓐᓂᑦ ᑲᒪᒋᔭᒃᓴᖃᖅᐳᑦ ᑕᐃᒃᑯᓄᖓ 
ᓱᓴᐃᐊᑎᙳᕈᒪᓇᔭᖅᑐᓄᑦ. 

ᖃᐅᔨᓇᓱᖕᓂᖅ ᐋᖅᑭᒃᓱᐃᔪᖃᕋᔭᕐᓂᖓᓂᒃ ᒪᒃᑯᒃᑐᓄᑦ “ᖁᐊᖅᓵᕐᓇᙱᑦᑐᓂᒃ 
ᐃᒡᓗᒋᔭᐅᖃᑦᑕᕋᔭᖅᑐᓂᒃ.” 

• ᓄᓇᕗᑦ ᒐᕙᒪᖓᑕ ᐃᓄᓕᕆᔨᒃᑯᖏᑦ (DFS−ᑯᖏᑦ) ᒫᓐᓇᒃᑯᒃ ᐱᑎᑦᑎᕙᒃᐳᑦ 
ᑮᓇᐅᔭᖁᑎᒋᔭᐅᔪᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᑕᓪᓕᒪᓄᑦ ᐃᓚᒌᓂ 

http://www.gov.nu.ca/CH

ᐋᓐᓂᖅᓯᕆᔪᖃᖅᐸᖕᓂᖓᓄᑦ ᐃᓂᒋᔭᐅᓕᖃᑦᑕᕐᓂᐊᖅᑐᓂᒃ ᓄᓇᕗᒻᒥ, ᑖᒃᑯᐊᓗ 
ᒪᓂᒪᑎᑦᑎᕙᒃᖢᑎᒃ ᑐᐊᕕᕐᓇᖅᑐᒃᑯᑦ ᐃᒡᓗᖃᖅᑎᑦᑎᓂᕐᒥᒃ ᐃᑲᔪᖅᑐᐃᕙᒃᖢᑎᒡᓗ ᑕᒪᐃᓐᓄ 
ᐊᕐᓇᓄᑦ ᓄᑕᖅᑲᓄᓪᓗ.  

• DFS-ᑯᑦ ᑮᓇᐅᔭᖃᖅᑎᑦᑎᕙᒃᑭᕗᑦᑕᐅᖅ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐆᒥᖓ, ᓯᕗᒻᒧᑦ 
ᐃᒡᓗᕐᔪᐊᕐᒥᒃ ᐊᖏᕐᕋᖃᙱᑦᑐᓄᑦ  ᐃᓂᒋᔭᐅᖃᑦᑕᖅᑐᒧᑦ ᐊᕐᓇᓄᑦ ᓄᑕᖅᑲᓄᓪᓗ ᐃᖃᓗᖕᓂ 
ᐊᒻᒪᓗ ᐅᓇ, ᐃᖃᓗᒃᑑᑦᑎᐊᒥ ᐅᒥᖕᒪᒃ ᐃᓂᒋᔭᐅᕙᒃᑐᖅ. 

• DFS−ᑯᑦ ᒫᓐᓇᒃᑯᑦ ᑮᓇᐅᔭᖃᖅᑎᑦᑎᕙᙱᓚᑦ ᐃᓂᒋᔭᐅᕙᒃᑐᓄᑦ ᑐᕌᒐᑎᑕᐅᓗᐊᙳᐊᖅᑐᓄᑦ 
ᒪᒃᑯᒃᑐᓄᑦ. 

ᐋᖅᑭᒃᓱᐃᔪᖃᕐᓗᓂ ᐃᓄᐃᑦ ᒪᒃᑯᒃᑐᑦ ᓯᕗᓕᖅᑎᐅᔪᓇᕐᓂᕐᒧᑦ ᐊᔪᕈᓐᓃᖅᓴᒐᒃᓴᖓᓂᒃ 
ᐊᒃᑐᐊᓂᖃᖅᑎᑕᐅᓪᓗᐊᑕᕐᓗᓂ ᒪᒃᑯᒃᑐᓄᑦ ᓱᓴᐃᐊᑎᒋᔭᐅᔪᒧᑦ ᐋᖅᑭᒃᓯᕙᓪᓕᐊᓂᕐᒥᒃ ᑕᒪᓐᓇᓗ 
ᐃᓱᐊᓄᑦ ᑐᕌᕆᔭᐅᓗᓂ. 

ᐱᑎᑦᑎᖃᑦᑕᐃᓐᓇᕐᓗᑎᒃ, ᐋᖅᑭᒃᓱᐃᕙᓪᓕᐊᓗᑎᒃ ᐊᓯᔾᔨᖅᑎᕆᕙᓪᓕᐊᓗᑎᒡᓗ ᒪᒃᑯᒃᑐᑦ ᐅᖃᐅᓯᕐᒥᒃ 
ᐃᓕᑦᑎᕙᓪᓕᐊᓂᕐᒧᑦ ᐱᓕᕆᐊᕆᖃᑦᑕᐸᕋᔭᖅᑕᖏᓐᓂᒃ.  

• ᐃᓄᓕᕆᔨᒃᑯᑦ (DFS−ᑯᑦ) ᒫᓐᓇᒃᑯᑦ ᐱᑎᑦᑎᕙᙱᓚᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐱᓕᕆᐊᒃᓴᕆᔭᐅᕙᒃᑐᓄᓪᓘᓐᓃᑦ ᐃᓕᓐᓂᐊᕐᕕᖕᒦᑦᑐᓄᑦ ᒪᒃᑯᒃᑐᓄᑦ.   

• DFS-ᑯᑦ ᐃᑲᔪᖅᑐᐃᕙᒃᐳᑦ ᒪᒃᑯᒃᑐᓂᒃ ᐱᓕᕆᐊᒃᓴᑎᒍᑦ ᑎᓕᐅᕆᔪᓂᒃ ᐃᖅᑲᓇᐃᔭᕋᔭᕐᓂᕐᒥᒃ 
ᐊᔪᕈᓐᓃᖅᓴᕋᔭᕐᓂᕐᒥᒃ ᑮᓇᐅᔭᓕᐅᖅᑎᐅᓇᓱᖕᓂᕐᒧᓪᓗ.  

• ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᓄᓇᕗᒻᒥ ᐃᓕᓐᓂᐊᖅᑏᑦ ᐱᓕᕆᐊᖑᕙᒃᑐᒥ, DFS−ᑯᑦ 
ᐃᑲᔪᑐᐃᕗᑦ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᒃᑲᓐᓂᖅᑐᓄᓪᓗ ᐃᓕᓐᓂᐊᖅᑎᓄᑦ 
ᐱᔪᓐᓇᖁᓪᓗᒋᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᓂᕐᒥᒃ. ᑕᒪᓐᓇ ᐱᓕᕆᐊᖑᔪᖅ ᑐᕌᖓᑎᑕᐅᕗᖅ 
ᐱᑎᑦᑎᔾᔪᑕᐅᔪᒪᓪᓗᓂ ᐃᖅᑲᓇᐃᔭᐅᔮᕐᔪᒡᓗᑎᒃ ᐊᔪᕈᓐᓃᖅᓴᕋᔭᕐᓂᕐᒥᒃ ᐃᖅᑲᓇᐃᔭᖅᑎᒥᒡᓗ 
ᐱᓕᕆᖃᑎᖃᕋᔭᕐᓂᕐᒥᒃ ᐊᔪᖅᑎᑕᐅᙱᑦᑐᓄᑦ ᒪᒃᑯᒃᑐᓄᑦ ᑕᒪᒃᑯᑎᒎᓇᖅ ᐊᐅᔭᒃᑯᑦ 
ᐃᖅᑲᓇᐃᔭᕐᓂᕐᒧᑦ ᐱᓕᕆᖃᑦᑕᖅᓯᒪᓂᑰᓕᕐᓂᕐᒥᒃ.  

• DFS−ᑯᑦᑕᐅᖅ ᑮᓇᐅᔭᖃᖅᑎᑦᑎᕙᒃᑭᕗᑦ ᐅᑯᓄᖓ, Inspire Nunavut ᐱᓕᕆᐊᖑᕙᒃᑐᒧᑦ 
ᑖᓐᓇᓗ ᑮᓇᐅᔭᓕᐅᖅᑎᐅᓇᓱᖕᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᓪᓗ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᐊᖑᕙᒃᑐᖅ ᑐᕌᒐᕆᔭᖃᖅᖢᓂ ᒪᒃᑯᒃᑐᓄᑦ ᓵᑦᑎᐊᕐᒥᐅᑕᓕᖕᓄᑦ ᖃᔅᓯᑲᓪᓚᖕᓂᒃ 
ᐊᔭᖅᑭᑦᑕᕈᑕᐅᕙᒃᑐᓂᒃ ᐃᖅᑲᓇᐃᔭᖅᑎᐅᓂᐊᕐᓗᓂ. ᑖᓐᓇ ᐱᓕᕆᐊᒃᓴᖅ ᐋᖅᑭᒃᓱᖅᑕᐅᓯᒪᕗᖅ 
ᐱᔪᒃᓯᓕᖅᑎᑦᑎᔪᒪᓪᓗᓂ, ᐃᓕᓐᓂᐊᖅᑎᑦᑎᔪᒪᓪᓗᓂ ᐃᑲᔪᖅᑐᐃᔪᒪᓪᓗᓂᓗ ᒪᒃᑯᒃᑐᓂᒃ 
ᓄᓇᕗᒻᒥᐅᓂᒃ ᑮᓇᐅᔭᓕᐅᕋᓱᒃᑎᙳᕈᒪᔪᓂᒃ. ᑖᓐᓇ ᐱᓕᕆᐊᒃᓴᖅ ᒫᓐᓇ ᐱᓕᕆᐊᖑᑎᑕᐅᕗᖅ 
ᐃᖃᓗᖕᓂ ᒥᑦᑎᒪᑕᓕᕐᒥᓗ.  

ᐅᔾᔨᕐᓇᖅᓯᑎᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᕕᒃᓴᐅᓕᖅᐸᒃᑐᑦ  ᓲᕐᓗ FANS ᒪᒃᑯᒃᑐᓄᑦ 
ᕿᑎᕐᒥᐅᓃᑦᑐᓄᑦ. 

• ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔨᖏᑦ ᓄᒃᑕᖅᐸᒃᐳᑦ 
ᓄᓇᓕᓕᒫᓄᑦ ᐊᕐᕌᒍ ᒪᕐᕈᐃᖅᓱᓪᓗᐊᑕᖅᐸᒃᖢᒍ ᐅᓂᒃᑲᐅᓯᖃᕆᐊᖅᑐᖅᖢᑎᒃ ᐃᓕᓐᓂᐊᕐᕕᖕᓄᑦ 
ᐃᓕᓐᓂᐊᖅᐸᖕᓂᐅᑉ ᒥᒃᓵᓄᑦ ᐊᔪᕈᓐᓃᖅᓴᕐᓂᕐᒧᓪᓗ ᐱᕕᒃᓴᐅᓕᖅᐸᒃᑐᓄᑦ ᒪᓂᒪᑎᑕᐅᕙᒃᑐᓄᑦ 
ᐱᓕᕆᕝᕕᒋᔭᐅᔪᒥᑦ. ᐃᖅᑲᓇᐃᔭᖅᑏᑦ ᐱᓕᕆᕝᕕᒋᔭᐅᔫᑉ FANS−ᒧᑦ ᑎᑎᕋᕐᕕᖓᓂᑦ 
ᓄᓇᓕᖕᓄᙵᐅᕙᒃᑭᕗᑦᑕᐅᖅ ᐅᓂᒃᑳᕆᐊᖅᑐᖅᖢᑎᒃ ᑮᓇᐅᔭᑎᒍᑦ ᐃᑲᔪᖅᑐᐃᕙᖕᓂᕐᒥᓂᒃ 
ᒪᓂᒪᑎᑕᐅᔪᓂᒃ ᐱᓕᕆᐊᖑᔪᒥ ᓄᓇᓕᖕᓂ ᐃᓕᑦᑎᕙᓪᓕᐊᓂᕐᒧᑦ ᐃᓂᒋᔭᐅᔪᓂ 
ᐃᓕᓐᓂᐊᕐᕕᖕᓂᓗ. 

• ᐱᓕᕆᕝᕕᒋᔭᐅᔪᖅᑕᐅᖅ ᐱᑎᑦᑎᕙᒃᑭᕗᖅ ᐃᓗᓕᖃᐅᑦᑎᐊᖅᑐᓂᒃ ᑐᓴᒐᒃᓴᓂᒃ ᑕᒪᑐᒧᖓ 
FANS−ᒧᑦ ᐱᓕᕆᐊᖑᕙᒃᑐᒧᑦ ᐃᑭᐊᖅᑭᕕᖕᒥᓂ ᐊᐅᓚᑦᑎᕙᒃᖢᑎᒡᓗ 1-800−ᒥᒃ 
ᓈᓴᐅᑎᓕᖕᒥᒃ FANS-ᒧᑦ ᐱᓕᕆᐊᖑᕙᒃᑐᒧᑦ ᑕᒪᓐᓇᓗ ᐱᑎᑦᑎᕙᒃᖢᓂ ᐊᑐᖅᓯᔪᓐᓇᕐᓂᕐᒥᒃ 
ᓇᓂᑐᐃᓐᓇᑦᑎᐊᖅ ᓄᓇᕗᒻᒥ. 

• ᐱᓕᕆᕝᕕᒋᔭᐅᔪᖅᑕᐅᖅ ᐅᔾᔨᕐᓇᖅᓯᑎᑦᑎᕙᒃᑭᕗᖅ ᐊᔪᕈᓐᓃᖅᑕᐅᕙᒃᑐᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᒃᓴᓄᑦ ᑮᓇᐅᔭᖃᖅᑎᑦᑎᓂᕐᒧᓪᓗ ᐃᑲᔪᖅᑐᐃᓂᕐᒥᒃ FANS−ᑯᑦ ᐱᓕᕆᓂᐅᕙᒃᑐᒃᑯᑦ 
ᑐᓂᐅᖅᑲᐃᓗᑎᒃ ᒪᒃᐱᖅᑐᒐᑯᓗᖕᓂᒃ ᐊᓯᖏᓐᓂᒡᓗ ᐅᔾᔨᕐᓇᖅᓯᑎᑦᑎᓂᕐᒧᑦ ᐱᖁᑎᓄᑦ. 
ᑕᒪᒃᑯᐊᓗ ᑐᓂᐅᖅᑲᐅᑕᐅᕙᒃᖢᑎᒃ ᑭᒃᑯᑐᐃᓐᓇᓄᑦ ᐱᓕᕆᐊᖑᔪᓂ DFS−ᑯᓪᓗ 
ᑎᑎᕋᕐᕕᖏᓐᓂ. 

• ᐱᓕᕆᕝᕕᒋᔭᐅᔪᖅ ᐃᖅᑲᓇᐃᔭᖅᑎᑦᑎᕗᖅ ᐱᖓᓱᓂᒃ ᐃᖅᑲᓇᐃᔭᖅᑎᐅᓂᕐᒧᑦ 
ᐱᕙᓪᓕᐊᑎᑕᐅᓂᕐᒧᑦ ᐱᓕᕆᔨᓂᒃ ᕿᑎᕐᒥᐅᓂ ᑖᒃᑯᐊᓗ ᒪᓂᒪᕙᒃᖢᑎᒃ ᐱᑎᑦᑎᔪᓐᓇᖅᖢᑎᒃ 
ᑐᓴᖅᑕᐅᔪᒃᓴᓂᒃ ᒪᒃᑯᒃᑐᓄᑦ ᐊᔪᕈᓐᓃᖅᓴᖅᑕᐅᕙᒃᑑᑉ ᒥᒃᓵᓄᑦ ᑮᓇᐅᔭᑎᒍᓪᓗ 
ᐃᑲᔪᖅᑐᖅᑕᐅᕙᖕᓂᕐᒥᒃ ᐃᓕᓐᓂᐊᕐᓂᐊᕐᓗᓂ ᐊᔪᕈᓐᓃᖅᓴᕐᓂᐊᕐᓗᓂᓗ.  

ᐊᑕᑎᓪᓗᒋᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᒃᑐᑦ ᕿᑎᕐᒥᐅᓂ ᓄᓇᓕᖕᓂ 
ᐃᑲᔪᖅᑐᐃᔪᒪᓪᓗᑎᒃ ᐃᓚᒌᓄᑦ ᓄᓇᓕᖕᓄᓪᓗ ᐱᓕᕆᐊᖃᖅᑐᓄᑦ ᐊᒃᑐᖅᓯᓂᕆᔭᐅᕙᒃᑐᓂᒃ 
ᐃᒻᒥᓃᕐᓂᕐᒧᑦ.  

• ᐃᑲᔪᖅᑐᕈᒪᓪᓗᒍ ᓄᓇᕗᑦ ᒐᕙᒪᖓᑕ ᐊᑕᐅᓯᕐᒧᑦ ᐊᕐᕌᒍᒧᑦ ᐊᓯᐊᒎᖔᓕᕈᓐᓇᕐᓂᖅ 
ᐱᓕᕆᐊᒃᓴᐅᑉ ᐱᕙᒌᔭᖅᓯᒪᓂᖓᓄᑦ, ᐱᓕᕆᕝᕕᒋᔭᐅᔫᑉ ᐃᓄᓕᕆᔨᒃᑯᖏᑦ ᐱᓚᐅᖅᐳᑦ 
$419,000−ᓂᒃ ᐊᑕᐅᓯᐊᑦᑎᐊᕐᓗᓂ ᑮᓇᐅᔭᖁᑎᒋᓂᐊᖅᑕᖏᓐᓂᒃ ᐊᕐᕌᒎᒋᔭᐅᔪᒥ 
2016/17−ᒥ ᐃᑲᔪᖅᑐᐃᔪᒪᓪᓗᑎᒃ ᐃᒻᒥᓃᖅᑎᑦᑎᑦᑕᐃᓕᒪᐃᓂᒧᑦ ᐱᓕᕆᐊᖑᕙᒃᑐᓄᑦ.  

• ᐃᓚᖓ ᑕᒪᑐᒪ  ᑮᓇᐅᔭᖁᑎᒋᔭᐅᔫᑉ ᐃᑲᔪᖅᑐᐃᓂᐊᖅᐳᖅ ᐃᓄᙳᐃᓂᖅ ᐊᖓᔪᖅᑳᖑᓂᕐᒧᑦ 
ᐱᓕᕆᐊᖑᕙᒃᑐᒧᑦ ᐊᔪᕈᓐᓃᖅᓴᖅᑎᐅᓂᕐᒧᑦ ᐊᔪᕈᓐᓃᖅᓴᕋᔭᕐᓂᕐᒥᒃ.  

• ᐊᖓᔪᖅᑳᙳᕆᐅᖅᓴᓂᖅ, ᑐᙵᕕᒋᔭᐅᓪᓗᑎᒃ ᓄᓇᕗᒥᐅᓂᒃ ᑭᙴᒪᔭᐅᔪᑦ, ᐅᑯᐊᖑᕗᑦ 
ᐃᓄᖕᓂᒃ ᑕᐅᑐᖅᑰᖅᑕᐅᔪᑦ ᕿᑐᕐᖓᖃᐅᓯᕐᒥᒃ, ᖃᓄᐃᓕᐅᑎᐅᕙᖕᒪᖔᑕ ᐊᖓᔪᖅᑳᕆᔭᐅᔪᑦ, 
ᐊᑐᖅᑕᐅᕙᓪᓕᐊᕙᒃᑐᑦ ᐱᕙᓪᓕᐊᓂᕆᔭᐅᔪᒥ, ᐱᐅᔪᓂᒃ ᐅᖃᐅᔾᔪᐃᓂᕐᒧᑦ ᐊᑐᖅᑕᐅᕙᒃᑐᓄᑦ 
ᖃᓄᐃᙱᑦᑎᐊᕐᓂᕐᒧᑦ ᐅᖃᐅᔾᔪᐃᓂᕐᒥᒃ ᒪᒥᓴᕐᓂᕐᒥᒡᓗ ᐊᒃᓱᕈᕐᓇᓪᓚᕆᒃᓯᒪᔪᓂᑦ. ᐃᓐᓇᐃᑦ 
ᐃᓚᐅᕙᒃᐳᑦ ᑲᔪᓯᑎᑦᑎᓂᕐᒥᒃ ᑕᒪᑐᒥᖓ ᐱᓕᕆᐊᒃᓴᕆᔭᐅᔪᒥᒃ. 

• ᐱᓕᕆᕝᕕᒋᔭᐅᔪᖅᑕᐅᖅ ᐊᑐᕐᓂᐊᕆᕗᖅ ᑖᒃᑯᓂᖓ ᑮᓇᐅᔭᖁᑎᒋᔭᐅᔪᓂᒃ ᑲᔪᓯᑎᑦᑎᔪᒪᓪᓗᑎᒃ 
ᐱᓕᕆᐊᖑᕙᓪᓕᐊᔪᓂᒃ ᐱᓕᕆᐊᖃᕐᕕᕋᕈᒪᓂᕐᒧᑦ ᓄᑕᖅᑲᓂᑦ ᓄᓕᐊᕐᓂᕐᓗᖕᓂᕐᒧᑦ 
ᐊᑐᕐᓂᕐᓘᕙᒃᑐᓂᒃ.  

ᐱᖁᔨᕗᖔᕈᑎ 20/16: ᐱᖏᖕᓇᖅᑐᓕᕆᔨᒃᑯᑦ 

• ᑕᒪᕐᒥᑦᑎᐊᖅ ᐱᖏᖕᓇᖅᑐᓕᕆᔩᑦ ᓄᓇᕗᒻᒥ ᐱᑎᑕᐅᓯᒪᕗᑦ ᐱᓪᓗᐊᑕᐅᓂᖏᓐᓂᒃ ᐱᖁᑎᓂᒃ 
ᐊᔪᕈᓐᓃᖅᓴᖅᑎᑕᐅᓂᕐᒥᒡᓗ ᐱᓕᕆᐊᖃᖃᖃᑦᑕᕐᓂᐊᕐᓗᑎᒃ ᐱᖏᖕᓇᖅᑐᓕᕆᓂᕐᒥᒃ. 
ᐊᔪᕈᓐᓃᖅᓴᕐᓂᖅ ᑲᔪᓯᐊᖏᓐᓇᖅᐸᒃᐳᖅ ᐊᕐᕌᒎᑕᒫᓪᓗ 8−ᓂᒃ ᓄᓇᓕᖕᓂᒃ 
ᐊᓯᔾᔨᖅᐸᓪᓕᐊᕙᒃᖢᑎᒃ ᒪᓂᒪᕝᕕᐅᕙᒃᐳᑦ ᐊᔪᕈᓐᓃᖅᓴᕐᓂᕐᒥᒃ 
ᐱᖏᖕᓇᖅᑐᓕᓂᐅᓪᓗᐊᑕᖅᐸᒃᑐᓂᒃ, ᐊᒻᒪᓗᑦᑕᐅᖅ ᐊᔪᕈᓐᓃᖅᓴᖅᑎᑕᐅᕙᒃᖢᑎᒃ 
ᐱᖏᖕᓇᖅᑐᓕᕆᓂᕐᒧᑦ ᐊᐅᓚᑦᑎᔨᒋᔭᐅᕙᒃᑐᑦ. 

• ᓄᓇᓖᑦ ᐊᐱᕆᔭᐅᕙᒃᐳᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᑦ 
ᓄᑖᙳᕆᐊᖅᑎᑦᑎᖁᔭᐅᓪᓗᑎᒃ ᑎᑎᕋᖅᑕᐅᓯᒪᔪᓂᒃ ᐱᖁᑎᓂᒃ ᑖᒃᑯᓄᖓ ᑐᓂᔭᐅᓯᒪᔪᓂᒃ, 
ᓇᓕᐊᑐᐃᓐᓇᕐᓗ ᐱᑕᖃᙱᑦᑐᑦ ᓱᕋᒃᓯᒪᔪᓪᓗ ᐱᖁᑎᑦ ᐃᓇᖏᖅᑕᐅᖃᑦᑕᕋᐸᓗᐊᕐᒪᖔᑕ 
ᐊᔪᕐᓇᕈᓐᓃᑐᐊᖅᐸᑦ ᑮᓇᐅᔭᑎᒍᑦ. ᓄᑖᖅ ᐱᖏᖕᓇᖅᑐᓕᕆᓂᕐᒧᑦ ᐊᑐᐊᒐᖅ 
ᐱᕕᒃᓴᖃᖅᑎᑦᑎᕗᖅ ᓄᓇᕗᑦ ᒐᕙᒪᒃᑯᖏᓐᓂᒃ ᓅᑎᑦᑎᔪᓐᓇᕐᓂᕐᒥᒃ 
ᐱᖁᑎᖃᕈᑎᒋᓗᐊᓕᖅᑕᒥᓂᒃ ᒐᕙᒪᒃᑯᑦ ᑎᓴᒪᓕᖏᓐᓂᒃ ᓄᓇᓕᖕᓄᑦ ᓄᓇᕗᑦ 
ᒐᕙᒪᖓᑕ−ᓇᖕᒥᓂᕆᔭᖏᑦ ᐱᖁᑎᒋᔭᐅᓗᐊᓕᖅᑐᑦ ᐱᑕᖃᕐᕕᒋᔭᖏᓐᓂ, ᐊᓯᖏᓐᓄᓪᓘᓐᓃᑦ 
ᓄᓇᓕᖕᓄᑦ ᐱᔭᕆᐊᖃᕐᓂᖅᓴᐅᔪᓄᑦ.  

• ᓄᑖᑉ ᐊᑐᐊᒐᐅᑉ ᐊᑖᒍᑦ, ᐅᓄᖅᓯᒋᐊᖅᑕᐅᓇᔭᖅᐳᑦ ᐱᔭᐅᑎᑕᐅᔪᓐᓇᖅᑐᓄᑦ 
ᖃᔅᓯᐅᓂᕆᔭᖏᓐᓄᑦ ᐊᑐᖅᑕᐅᔪᓐᓇᖅᑐᓄᑦ ᓄᓇᓕᖕᓂ ᐱᖏᖕᓇᖅᑐᓕᕆᔪᖃᖅᑎᓪᓗᒍ , 
ᐊᒻᒪᓗ ᑲᔪᓯᐊᔾᔪᑕᐅᓇᔭᖅᑐᑦ ᑎᖕᒥᓲᓂᒃ ᓵᑕᖅᓯᓂᐊᕐᓗᓂ ᐱᖏᖕᓇᖅᑐᓕᕆᔾᔪᑕᐅᓗᑎᒃ 
ᑐᑭᓯᓇᕐᓂᖅᓴᐅᓕᖅᖢᑎᒃ. ᑎᑎᖅᑲᒥᒃ ᑕᒪᐃᓐᓄᑦ ᒪᐃᔭᓄᑦ ᕼᐋᒻᓚᒃᑯᓪᓗ ᐊᐅᓚᑦᑎᔨᖏᓐᓄᑦ 
ᓇᒃᓯᐅᔾᔨᔪᖃᓚᐅᖅᐳᖅ ᓄᓇᓕᓕᒫᓄᑦ, ᐃᓚᖃᖅᖢᓂ ᐊᔾᔨᖓᓂᒃ ᓄᑖᑉ ᐊᑐᐊᒐᐅᑉ. 

• ᓄᓇᕗᒻᒥ ᑐᐊᕕᕐᓇᖅᑐᑕᖃᓕᖅᑎᓪᓗᒍ ᐊᐅᓚᑦᑎᔩᑦ ᐃᒪᓐᓇᐅᖁᔨᕗᑦ, ᑕᒪᕐᒥᒃ ᐊᑐᓂᑦ ᓄᓇᓖᑦ 
ᐋᖅᑭᓱᐃᓗᑎᒃ ᓇᖕᒥᓂᖅ ᐱᖏᖕᓇᖅᑐᓕᕆᓂᕐᒧᑦ ᓱᓴᐃᐊᑎᒋᓂᐊᖅᑕᒥᓂᒃ.  ᑖᒃᑯᐊ 
ᓱᓴᐃᐊᑎᒋᔭᐅᔪᑦ ᓇᓗᓇᐃᔭᖅᓯᒪᓕᑐᐊᖅᐸᑕ ᑲᔪᓯᔪᓐᓇᕐᓂᕐᒥᓂᒃ, ᑐᓂᓯᔪᓐᓇᖅᐳᑦ 
ᐱᔪᒪᔾᔪᑕᐅᔪᒥᒃ ᐊᕐᕌᒍᑕᒫᑦ ᑮᓇᐅᔭᕆᓂᐊᖅᑕᒥᓂᒃ ᑕᒪᓐᓇ ᓇᓗᓇᐃᔭᖅᓯᒪᓂᖓᓄᑦ 

ᐊᑐᐊᒐᖏᓐᓂ. ᑕᒪᕐᒥᑦᑎᐊᖅ ᐊᑐᐊᒐᕆᔭᐅᔪᑦ ᐱᔾᔪᑎᖃᓕᕈᓐᓇᖅᐳᑦ ᓄᓇᕗᒻᒥ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐊᐅᓚᑦᑎᕙᒃᑐᑦ ᑮᓇᐅᔭᑯᑎᖃᕐᓂᖏᓐᓄᑦ ᒪᓂᒪᔪᓂᒃ ᑖᒃᑯᓇᓂ 
ᑮᓇᐅᔭᖁᑎᒋᔭᐅᔪᓂ. 

ᐱᖁᔨᕗᖔᕈᑎ 21/16: ᐃᓐᓇᕐᓄᑦ ᐱᖁᔨᕗᖔᕈᑎ 

• ᓄᓇᕗᑦ ᒐᕙᒪᖓᑕ ᐃᓕᖅᑯᓯᓕᕆᔨᒃᑯᖏᑦ ᐃᑲᔪᖅᐸᒃᐳᑦ ᑮᓇᐅᔭᖃᖅᑎᑦᑎᓂᕐᒥᒃ ᐱᓕᕆᐊᒃᓴᓄᑦ 
ᐃᑲᔪᖅᐸᑐᓄᑦ ᐅᔾᔨᕐᓇᖅᓯᑎᑦᑎᓂᕐᒥᒃ ᐱᓯᒪᐃᓐᓇᖅᑎᑦᑎᓂᕐᒥᒡᓗ ᓄᓇᕗᒻᒥᐅᑦ ᐃᓕᖅᑯᓯᖏᓐᓂᒃ 
ᐸᐸᑕᑐᖃᕐᓂᒃ ᐊᑐᖅᑕᐅᕙᓚᐅᖅᑐᓂᒃ ᐅᖃᐅᓯᕐᒥᒡᓗ. 

• ᓲᕐᓗ ᐃᒪᓐᓇ, ᐃᓐᓇᕐᓄᑦ ᒪᒃᑯᒃᑐᓄᓪᓗ ᐃᓂᒋᔭᐅᔪᒥᒃ ᐃᑲᔪᖅᓯᓂᕐᒧᑦ ᐱᓕᕆᐊᖑᕙᒃᑐᖅ 
ᒪᓂᒪᕗᖅ ᐱᕙᓪᓕᐊᑎᑕᐅᓂᐊᕐᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᓄᑖᙳᕆᐊᖅᑕᐅᓂᐊᕐᓗᑎᒃ 
ᐃᓐᓇᐃᑦ ᒪᒃᑯᒃᑐᓪᓗ ᐃᓂᒋᖃᑦᑕᖅᑕᖏᑦ ᐊᒃᑐᐊᓂᓖᓪᓗᓐᓃᑦ ᐃᓚᒋᔭᐅᔪᖅ ᐱᖁᑏᑦ. 
ᑐᓴᒐᒃᓴᒃᑲᓐᓂᕐᓂᒃ ᐱᔪᓐᓇᖅᐳᑎᑦ ᐱᓇᔪᕐᓂᐊᕐᓂᕐᒧᑦ ᐊᑐᖅᑕᐅᕙᓪᓕᐊᔭᕆᐊᓕᖕᓄᑦ 
ᐃᑭᐊᖅᑭᕕᑎᒍᑦ ᐅᕘᓇ, (HTTP://www.gov.nu.ca/CH) ᐊᑭᓕᕆᐊᖃᙱᑦᑐᒃᑯᓪᓘᓐᓃᑦ 
ᐅᖄᓚᒡᕕᒋᓗᑎᒍ ᐅᕗᖓ: 1-866-934-2035. 

• ᐱᑕᖃᕆᕗᖅᑕᐅᖅ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ ᑐᓂᔭᐅᕙᒃᑐᓄᓪᓗ 
ᐅᓂᒃᑳᕐᕕᒋᔭᕆᐊᖃᖅᖢᒋᑦ ᑮᓇᐅᔭᖁᑎᒋᔭᐅᔪᓐᓇᖅᑐᓂᒃ ᒪᓂᒪᔪᓂᒃ ᐃᓕᖅᑯᓯᓕᕆᔨᒃᑯᓐᓂ 
ᐱᓕᕆᐊᒃᓴᕆᕙᒃᑕᑦᑎᓐᓂᑦ, ᐊᒻᒪᓗ, ᒪᒃᑯᒃᑐᓄᑦ ᐱᓕᕆᐊᖑᕙᓪᓕᐊᔪᓄᑦ ᒪᓂᒪᑎᑦᑎᕙᒃᑐᓄᑦ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᓕᕆᐊᒃᓴᓄᑦ, ᓲᕐᓗ ᒥᖅᓱᕐᓂᕐᒧᑦ, ᓴᓇᕐᕈᓯᐅᓂᕐᒧᑦ ᓄᓇᒥᓗ 
ᑕᖕᒫᖅᓯᒪᕝᕕᐅᕙᒃᑐᓄᑦ ᐃᓄᒃᑐᑦ ᐃᓕᓐᓂᐊᕐᓂᖃᕐᓗᑎᒃ ᐃᓄᐃᓪᓗ ᒪᒃᑯᒃᑐᑦ 
ᓯᕗᓕᖅᑎᐅᔪᓐᓇᕐᓂᖏᓐᓄᑦ ᐊᔪᕈᓐᓃᖅᓴᕐᓂᕐᒥᒃ. 

• ᐱᑕᖃᖅᐳᖅ ᑐᓂᔭᐅᕙᒃᑐᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐱᓕᕆᐊᖑᔪᒥᒃ ᒪᓂᒪᓪᓗᓂ ᐅᕙᓂ, 
ᐃᓄᐃᑦ ᐅᖃᐅᓯᖏᓐᓂ ᐅᔾᔨᕐᓇᖅᓯᑎᑦᑎᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓐᓂᖅᑯᑕᐅᕙᒃᑐᓄᑦ 
ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐱᓕᕆᐊᖑᔪᒧᑦ ᐅᖃᐅᓯᕐᒥ ᐅᑎᑎᑦᑎᓂᐊᕐᓗᓂ 
ᐆᒻᒪᕆᐊᖅᑎᑦᑎᓂᐊᕐᓗᓂᓗ ᐱᓕᕆᐊᖑᔪᒥᒃ ᐃᓄᐃᓐᓇᖅᑑᒧᑦ. 

• ᒪᒃᑯᒃᑐᓄᑦ ᐃᓐᓇᕐᓄᓪᓗ ᑲᑎᒪᔨᕋᓛᕆᔭᐅᔪᖁᑎᑦᑕ ᑐᓐᓂᖅᑯᓯᐊᕆᕙᒃᑕᖏᓐᓄᑦ 
ᐱᓕᕆᐊᖑᕙᒃᑐᒧᑦ, ᓄᓇᓕᖕᓂ−ᑐᙵᕕᓖᑦ ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᒪᒃᑯᑐᓄᑦ 
ᐃᓐᓇᕐᓄᓪᓗ ᑲᑎᒪᔨᕋᓛᕆᔭᐅᔪᑦ , ᐃᒪᒋᔭᐅᓪᓗᑎᒃ ᕼᐋᒻᓚᒃᑯᓐᓂ ᑯᐊᐳᕇᓴᒋᔭᐅᔪᑦ 
ᑭᒡᒐᖅᑐᐃᓪᓗᑎᒃ ᑖᒃᑯᓂᖓ, ᐱᓇᔪᒍᓐᓇᖅᐳᑦ ᑖᒃᑯᓇᙵᑦ ᐃᑲᔪᖅᑐᐃᔪᒪᓪᓗᑎᒃ ᑖᒃᑯᓂᖓ 
ᑲᑎᒪᔨᕋᓛᕆᔭᐅᔪᓂᒃ ᓄᓇᕗᒻᒥ. 

• ᐱᓕᕆᐊᒃᓴᕆᔭᐅᔪᓄᓪᓕ, ᐃᓕᖅᑯᓯᓕᕆᔨᒃᑯᑦ ᒪᓂᒪᑎᑦᑎᕙᒃᐳᑦ ᐆᒪᔪᓐᓴᕐᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓄᑦ ᐱᓕᕆᐊᒃᓴᓂᒃ ᓄᓇᒦᓐᓂᕐᒥᒡᓗ ᐱᓕᕆᐊᖑᕙᒃᑐᒥᒃ ᐊᔾᔨᒌᙱᑦᑐᓄᑦ 
ᓄᓇᓕᖕᓄᑦ. ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᓕᕆᕝᕕᒋᔭᐅᔪᖅ ᐱᕙᒌᔭᖅᓯᒪᕗᑦ ᑕᒪᓐᓇ 

http://www.gov.nu.ca/CH

ᐱᓕᕆᐊᒃᓴᖅ ᑲᔪᓯᑏᓐᓇᕈᒪᓪᓗᒍ. ᓄᓇᕗᒻᒥᐅᑦ ᐃᓱᒫᓘᑎᖃᖅᐳᑦ ᐊᓯᐅᔨᓕᕐᓂᕐᒥᓂᒃ 
ᐃᓐᓇᕐᒥᓂᒃ ᖃᐅᔨᒪᓂᖃᑦᑎᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᐸᒃᑕᑐᖃᑦᑎᓐᓄᑦ 
ᐃᓕᖅᑯᓯᑦᑎᓐᓄᑦ ᖃᐅᔨᒪᔭᐅᔪᑐᖃᕐᓄᑦ ᐊᓐᓂᕆᔭᐅᔪᓄᑦ ᐅᖃᐅᓯᕐᓄᓪᓗ.  

• ᓄᓇᕗᒻᒥ ᒪᓕᒐᑎᒍᑦ ᑎᑎᕋᕐᓯᕝᕕᖕᒥᐅᑦ ᒪᓕᒐᓕᕆᔨᒃᑯᓐᓂᑦ ᑲᒪᒋᔭᒃᓴᖃᖅᐳᑦ ᑕᐃᒃᑯᓄᖓ 
ᓱᓴᐃᐊᑎᙳᕈᒪᓇᔭᖅᑐᓄᑦ. 

ᓇᓗᙱᑦᑎᐊᕈᒪᓂᕐᒧᑦ ᓈᒻᒪᒃᑐᓂᒃ ᐊᖏᕐᕋᕆᔭᐅᔪᓂ ᑲᒪᒋᔭᖃᕐᓂᕐᒧᑦ ᐱᔨᑦᑎᖃᕐᓂᕆᔭᐅᕙᒃᑐᓂ 
ᓄᓇᓕᓕᒫᓂ ᐃᓐᓇᕐᓄᑦ ᓇᓗᙱᑦᑎᐊᕈᒪᓂᕐᒧᑦ ᐊᕗᖓᑲᓪᓚᒃ ᑲᒪᒋᔭᖃᕐᓂᕐᒧᑦ 
ᐃᓂᑕᖃᕋᓗᐊᕐᒪᖔᑦ ᑕᒪᐃᓐᓂ ᐊᑐᓂᑦ ᓄᓇᓕᖕᓂ ᐃᓐᓇᕐᓄᑦ ᓇᖕᒥᓂᖅᓱᕐᓗᑎᒃ 
ᐃᓅᓂᖃᕈᓐᓇᙱᑦᑐᓄᑦ.  

• ᐃᓄᓕᕆᔨᒃᑯᑦ ᓯᕗᓕᖅᑎᒋᔭᐅᖃᑕᐅᕙᒃᐳᑦ ᑕᒪᑐᒥᖓ ᐱᓕᕆᐊᒃᓴᒥᒃ ᑕᐃᒪᐃᓕᐅᖃᑎᒋᕙᒃᖢᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

• ᐃᓄᓕᕆᔨᒃᑯᑦ (DFS-ᑯᑦ) ᐃᑲᔪᖅᑐᐃᕙᒃᐳᑦ ᐃᓐᓇᕐᓂᒃ ᑲᒪᒋᔭᐅᔭᕆᐊᖃᕐᓂᖏᑦ 
ᓇᓃᑎᑕᐅᓂᖃᖅᐸᑕ 1−ᒥᒃ 2−ᒥᒡᓗ. 

• ᐱᖓᓱᑦ ᐃᓐᓇᕐᓄᑦ ᐊᖏᕐᕋᕆᔭᐅᔪᑦ ᑮᓇᐅᔭᖃᖅᑎᑕᐅᓪᓗᑎᒃ DFS−ᑯᓐᓂᑦ ᐃᑲᔪᖅᑐᐃᕙᒃᐳᑦ 
ᑲᙱᖦᖢᒋᑦ 24−ᓂᒃ ᐃᓇᕐᓂᒃ. ᑖᒃᑯᐊ ᐱᑎᑕᐅᕙᒃᐳᑦ ᐅᑯᓂᖓ ᐊᕐᕌᒎᑕᒫᑦ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ DFS−ᑯᓐᓂᑦ. 

o ᐊᕐᕕᐊᕐᒥ - ᐋᓐᑎ ᐊᐅᓚᑦᔪᒃ ᐃᒡᓗᕐᔪᐊᖅ (ᑖᓐᓇ ᐊᐅᓚᑕᐅᕙᒃᖢᓂ ᐱᒪᒃᖠᕐᕕᒃ 
ᑯᐊᐳᕇᓴᒥᑦ) - $967,024.36; 

o ᖃᒪᓂ’ᑐᐊᕐᒥ - ᒫᑕ ᑕᓕᕈᖅ ᐃᓗᕐᔪᐊᖅ (ᑖᓐᓇ ᐊᐅᓚᑕᐅᕙᒃᖢᓂ ᖃᒪᓂ’ᑐᐊᕐᒥᐅᑦ 
ᐋᓐᓂᐊᓗᐊᖅᑐᓄᑦ ᓱᓴᐃᐊᑎᒋᔭᐅᔪᖅ) - $1,050,675 (ᐆᒥᖓ ᐅᔾᔨᕈᓱᒃᑐᖃᕐᓕ,ᑖᒃᑯᓄᖓ 
ᑮᓇᐅᔭᓄᑦ ᑖᒃᑯᐊᑦᑕᐅᖅ ᐊᐅᓚᑎᑦᑎᖃᑦᑕᕆᕗᑦ ᐊᖏᕐᕋᕆᔭᐅᔪᒥ ᑲᒪᒋᔭᖃᕐᓂᕐᒧᑦ 
ᐱᓕᕆᐊᖑᕙᒃᑐᒥᒃ, ᐃᓐᓇᕐᓄᑦ ᐅᔾᓗᕈᒻᒥᓴᑎᑦᑎᕙᖕᓂᕐᒧᑦ ᐱᓕᕆᐊᖑᔪᒧᑦ, ᐃᓂᒋᔭᐅᕙᒃᑐᓄᑦ 
ᐋᓐᓂᐊᓂᕐᒥᓂᒡᓗ ᐃᒃᐱᒍᓱᓗᐊᕈᓐᓃᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥᒃ); 

o ᐃᖃᓗᖕᓂ ᐃᓐᓇᕐᓄᑦ ᐊᖏᕐᕋᕆᔭᐅᔪᖅ (ᐊᐅᓚᑕᐅᓪᓗᓂ ᐸᐃᕐᔭᐃᑦᑎᒍᒪᕕᒃ 
ᓱᓴᐃᐊᑎᒃᑯᓐᓂᑦ) - $1,045,000 (ᐅᔾᔨᕈᓱᒃᑐᖃᕐᓕ ᐆᒥᖓ, ᑖᒃᑯᐊ ᑮᓇᐅᔭᖁᑎᒋᔭᐅᔪᑦ 
ᐃᑲᔪᖅᐸᖕᓂᖏᓐᓂᒃᑕᐅᖅ ᐃᓐᓇᐃᑦ ᐅᓪᓗᕈᒻᒥᓴᖅᑎᑕᐅᕙᖕᓂᖏᓐᓄᑦ ᐱᓕᕆᐊᖑᕙᒃᑐᒥᒃ, 
ᓄᒃᑕᖅᑎᑦᑎᕙᖕᓂᕐᒧᓪᓗ ᑕᐃᑲᓂᕐᒥᐅᓂᒃ).  

ᑮᓇᐅᔭᑎᒍᑦᐃᑲᔪᖅᑐᐃᓂᕐᒥᒃ ᐊᐅᓚᓂᕆᔭᐅᔪᓄᑦ ᑲᒪᒋᔭᐅᕙᒃᑐᓄᓪᓗ 
ᑮᓇᐅᔭᖁᑎᒋᔭᐅᔪᓂᒃᐃᓐᓇᐃᑦᐃᒡᓗᕐᔪᐊᕆᔭᖏᓐᓄᑦ ᑕᓗᕐᔪᐊᕐᒥ ᐅᖅᓱᖅᑑᕐᒥᓗ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓚᑦᑎᕙᒃᐳᑦ ᑲᒪᒋᔭᖃᐃᓐᓇᕐᓂᕐᒧᑦ ᐃᓂᒋᔭᐅᔪᓂᒃ ᐃᒡᓗᓕᖕᒥ 
ᐅᖅᓱᖅᑑᕐᒥᓗ.  

ᐱᓕᕆᕝᕕᒋᓗᒋᑦ ᐃᓐᓇᐃᑦ ᐅᖃᐅᓯᒃᑯᑦ, ᑎᒥᒃᑯᑦ ᑮᓇᐅᔭᑎᒍᓪᓗ ᐊᑐᕐᓂᕐᓗᒡᕕᐅᕙᖕᓂᖏᑦ 
ᑕᒪᓐᓇᓗ ᐱᑕᖃᖅᖢᓂ ᓄᓇᓕᒋᔭᑦᑎᓐᓂ.  

• ᒪᓕᒐᓕᕆᔨᒃᑯᑦ ᐱᓕᕆᕝᕕᐅᓪᓗᐊᑕᖅᐳᑦ ᑲᒪᒋᔭᒃᓴᖃᖅᖢᑎᒃ ᑕᒪᑐᒧᖓ ᐱᓕᕆᐊᒃᓴᒧᑦ    

ᐱᖁᔨᕗᖔᕈᑎ 22/16: ᐃᒻᒥᓃᖅᑎᑦᑎᑦᑕᐃᓕᓂᖅ 

ᐊᑦᑕᑕᕐᕕᒋᓗᒍ  ᐱᑕᖃᖅᐸᒌᖅᑐᒧᑦ ᐱᓕᕆᐊᒃᓴᒧᑦ ᐅᑯᓇᙵᖅ, ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔩᑦ 
ᐊᑦᑕᑕᖃᐅᑎᒋᔭᕆᐊᖃᕐᓂᕐᒧᓪᓗ ᐃᓄᖕᓄᑦ ᕿᑎᕐᒥᐅᓂ. 

• ᐃᓄᓕᕆᔨᒃᑯᑦ ᐱᓕᕆᖃᑎᕋᖅᐸᒃᐳᑦ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᓂᒃ. ᒫᓐᓇᒃᑯᑦ 
ᐱᓕᕆᖃᑎᒌᒃᐳᒍᑦ ᒪᑐᒧᖓ, ᓄᑕᖅᑲᑦ ᓄᓕᐊᕐᓂᕐᓗᖕᓂᒃᑯᑦ ᐊᑐᕐᓂᕐᓗᒃᑕᐅᕙᖕᓂᖏᓐᓄᑦ 
ᓄᓇᕗᒻᒥ, ᑕᒪᓐᓇᓗ ᑯᐊᖅᓵᕐᓇᕈᓴᐅᔪᓐᓴᖅᖢᓂ ᐃᒻᒥᓃᕐᓂᕐᒧᑦ ᑕᒫᓂ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᓂ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᑭᒡᒐᖅᑐᐃᔨᖃᖅᐳᑦ ᐃᓵᒃᓯᒪᒋᑦ ᐃᓅᓯᕐᒥᒃ ᑲᑎᒪᔩᑦ 
ᑲᑎᒪᔨᖏᓐᓂ,ᑖᒃᑯᐊᓗ ᖃᐅᔨᒪᓪᓗᐊᖅᖢᑎᒃ ᐱᓕᕆᖃᑎᒌᖏᓐᓇᖅᐸᖕᓂᖏᓐᓂᒃ DFS−ᑯᑦ 
ᐊᒻᒪᓗ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔩᑦ. 

ᐱᕙᒌᔭᖅᑐᖃᕐᓗᓂ  ᐱᓕᕆᖃᑎᒌᖕᓂᒃᑯᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᒃᓴᕆᔭᐅᓂᐊᖅᑐᒥᒃ 
ᐊᒃᑐᐊᓂᖃᖅᑎᓪᓗᒍᓗ ᓄᓇᓕᖕᓄᑦ ᕿᑎᕐᒥᐅᓂ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᑯᑎᒎᓇᖅ, ᐃᓅᓯᑦᑎᐊᕆᓐᓇᕐᓂᕐᒥ ᑎᑎᕋᕐᕕᒋᔭᐅᔪᒥ 
ᓯᕗᓕᖅᑎᒋᔭᐅᕗᑦ ᑕᒪᑐᒧᖓ ᐱᓕᕆᐊᒃᓴᒧᑦ. 

ᓇᓗᙱᑦᑎᐊᖅᑐᖃᕐᓗᓂ ᑕᒪᒃᑯᐊ ᓄᓇᕗᒻᒥ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 
ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᑲᓇᑕᓕᒫᒥᓗ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᓴᖅᑭᑎᑦᑎᕗᑦ 
ᐱᓕᕆᐊᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ ᐱᓕᕆᖃᑎᒋᓪᓗᒋᑦ ᓄᓇᓖᑦ ᕿᑎᕐᒥᐅᓂ. 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᑯᑎᒎᓇᖅ, ᐃᓅᓯᑦᑎᐊᕆᓐᓇᕐᓂᕐᒥ ᑎᑎᕋᕐᕕᒋᔭᐅᔪᒥ 
ᓯᕗᓕᖅᑎᒋᔭᐅᕗᑦ ᑕᒪᑐᒧᖓ ᐱᓕᕆᐊᒃᓴᒧᑦ. 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᖅᐸᒃᐳᑦ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓄᑦ 
ᓄᓇᕗᑦ ᑐᙵᕕᒃᑯᓐᓂᒃ, ᐸᓖᓯᒃᑯᓐᓂ, ᐊᒻᒪᓗ ᐃᓄᓕᕆᔨᒃᑯᓐᓂᒃ, ᐃᓕᓐᓂᐊᕐᓂᓕᕆᔨᒃᑯᓐᓂᒃ, 
ᐃᓕᖅᑯᓯᓕᕆᔨᒃᑯᓐᓂᒃ, ᐊᒻᒪ ᒪᓕᒐᓕᕆᔨᒃᑯᓐᓂᒃ ᐃᓅᓯᖃᓪᓚᕆᖕᓂᐊᕐᓂᕐᒧᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᓪᓗ ᐱᓕᕆᐊᖑᕙᒃᑐᓄᑦ. ᐊᑐᓕᖅᑎᑦᑎᓂᖅ ᓄᓇᕗᒻᒥ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦᖃᓄᐃᓕᐅᖅᑕᐅᔪᒪᔪᑦ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᑦ 
ᐱᓕᕆᐊᖑᕙᒃᐳᑦ ᐃᓅᓯᑦᑎᐊᕆᖕᓂᕐᒧᒃ ᑎᑎᕋᕐᕕᒋᔭᐅᔪᒥᒃ.  ᔫᓂ 2017-ᖑᑎᓪᓗᒍ ᑕᓪᓕᒪᓄᑦ 
ᐊᕐᕌᒍᓄᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᐅᓇ, ᐃᓅᓯᕗᑦ 
ᐊᓐᓂᕐᓇᖅᑐᖅ ᓴᖅᑭᑎᑕᐅᓚᐅᖅᓯᒪᕗᖅ ᑲᔪᓯᑎᑦᑎᔪᒪᓂᕐᒧᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ 
ᓈᓚᒃᑏᑦ ᖃᓄᐃᓕᐅᖁᓯᒪᔭᖏᓐᓂᒃ ᑲᔪᓯᕙᓪᓕᐊᖏᓐᓇᕐᓗᑎᒡᓗ ᑲᔪᓯᓂᖃᑦᑎᐊᖅᑐᓄᑦ 
ᑭᖑᓂᑦᑎᓐᓂ ᐱᓕᕆᐊᖑᓚᐅᖅᑐᓂ.  ᐊᓯᖏᑦᑕᐅᖅ ᐅᖃᐅᓯᕆᓗᒋᑦ, ᐅᔾᔨᕐᓇᖅᑐᒥᒃ 
ᑮᓇᐅᔭᖃᖅᑎᑕᐅᔪᖅ ᓄᓇᓕᖕᓄᑦ−ᐊᐅᓚᑕᐅᔪᑦ ᐱᓕᕆᐊᓄᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒥ.  
 

• ᕿᑎᕐᒥᐅᓂ, ᐃᖃᓗᒃᑑᑦᑎᐊᕐᒥ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐃᓂᒋᔭᐅᔪᖅ ᐱᑎᑦᑎᕙᒃᐳᖅ 
ᑕᐃᑲᓃᑦᑐᓂᒃ ᑲᒪᒋᔭᖃᕐᓂᕐᒥᒃ ᑕᔭᓂᕐᒥᐅᑕᐅᙱᑦᑐᓄᑦ ᐃᓗᐊᖅᓴᖅᑕᐅᔪᓄᑦ ᐅᓪᓗᒃᑯ 
ᐱᓕᕆᐸᕆᖃᑦᑕᕋᔭᖅᑕᖏᓐᓄᑦ,ᑕᐃᑯᙵᐅᓗᓂᓗ ᐃᑲᔪᖅᑐᖅᑕᐅᔪᓐᓇᕐᓂᖏᓐᓂᒃ 
ᐱᓕᕆᕝᕕᒋᔭᐅᕙᒃᑐᑦ. ᐱᓕᕆᐊᒃᓴᐃᑦ ᐱᔨᑦᑎᕋᕐᓂᕆᔭᐅᕙᒃᑐᓪᓗ ᑲᔪᓯᑎᑕᐅᕙᒃᑐᑦ ᑕᕝᕙᓂ 
ᐃᓂᒥ ᖃᐅᔨᔾᔪᑕᐅᓯᒪᔪᓄᑦ ᑐᓴᐅᒪᑎᑕᐅᕗᑦ ᐊᒃᑐᐊᓂᖃᖅᖢᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᑕ 
ᑕᓯᐅᖅᓯᓂᕐᒧᑦ ᐊᑐᖅᐸᒃᑕᖏᓐᓄᑦ.   
 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᖏᓐᓇᖅᐳᑦ ᐅᑭᐅᖅᑕᖅᑐᒥ 
ᐊᕕᒃᓯᒪᓕᓂᓕᒫᒥ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐅᔾᔨᕐᓇᖅᓯᑎᑦᑎᓂᕐᒧᑦ ᐱᓕᕆᐊᖑᔪᓂᒃ 
ᐊᑕᓂᖃᖅᑐᓂᒃ ᓄᓇᓕᖕᓂ ᖃᓄᐃᙱᑦᑐᓐᓇᕐᓂᕐᒧᑦ ᐱᓕᕆᐊᖑᕙᓪᓕᐊᔪᓄᑦ. ᑕᒪᒃᑯᐊ 
ᐱᓕᕆᐊᒃᓴᐃᑦ ᑕᐅᑐᒐᖃᓪᓗᐊᑕᖅᐳᑦ ᐱᐅᔪᓄᑦ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 
ᐃᓕᓐᓂᐊᕐᓂᕐᒥᒃ, ᐅᖃᓕᒫᕈᓐᓇᕐᓂᕐᒥᒃ/ᐅᖃᓪᓚᒍᓐᓇᕐᓂᕐᒥᒃ, ᓄᑕᖅᑲᑦ ᓄᓕᐊᕐᓂᕐᓗᑦᑕᐅᓂᕐᒧᑦ 
ᐊᑐᕐᓂᕐᓗᒡᕕᐅᕙᖕᓂᖏᓐᓂᒃ ᑕᐃᒪᐃᑎᑦᑎᑦᑕᐃᓕᒪᓂᕐᒥᒃ, ᓄᓇᓕᖕᒥᐅᓪᓗ 
ᖃᓄᐃᙱᑦᑐᓐᓇᕐᓂᖏᓐᓄᑦ. ᐅᑯᐊ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕈᑕᐅᕙᒃᑐᑦ ᒪᓂᒪᑎᑕᐅᕗᑦ 
ᓄᓇᕗᒻᒥᐅᓄᑦ ᓄᓇᓕᖕᓂ:  

o ᐃᓱᒪᒃᑯᑦ ᖃᓄᐃᙱᓐᓂᕐᒧᑦ ᖃᐅᔨᓴᖅᓯᓂᕐᒥᒃ; ᓇᐅᑦᑎᖅᓱᖅᓯᓂᕐᒥᒃ 
ᐱᓕᕆᕝᕕᒋᔭᐅᔪᓂᒡᓗ ᐊᐅᓚᑦᑎᕝᕕᖃᕐᓂᕐᒥᒃ; 

o ᐃᓱᒪᓕᕆᓂᖅ ᐊᔪᓕᕈᑎᖃᖅᓯᒪᔪᓕᕆᓂᕐᓗ ᐅᖃᐅᔾᔪᐃᓗᓂ; 
o ᑐᐊᕕᕐᓇᖅᑐᓕᕆᔪᓐᓇᕐᓗᓂᑦ 
o ᐃᒻᒥᓃᖅᑐᖃᑐᐃᓐᓇᕆᐊᖃᕐᓂᖓᓄᑦ ᖃᐅᓴᖅᓯᓂᕐᒥᒃ/ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᐱᕙᒌᔭᕐᓂᖅ; 
o ᐃᓂᒃᓴᓕᐅᕐᓂᖅ ᑎᑭᓯᒪᔪᓄᑦ ᐃᓱᒪᓕᕆᔨᓄᑦ ᑕᒪᒃᑯᓄᖓ ᑲᒪᒋᔭᐅᔭᕆᐊᓕᖕᓄᑦ; 
o ᐅᖃᐅᓯᖃᕐᓂᑦ ᐊᑐᖁᔨᓗᓂ ᑲᒪᒋᔭᐅᓂᕐᒥᒃ ᓄᓇᕗᑦ ᐃᓗᐊᓂ: 
o ᐅᖃᐅᓯᖃᕐᓂᖅ ᐊᑐᖁᔨᓗᓂ ᑕᒫᓂᐅᙱᑦᑐᖅ ᐅᑭᐅᖅᑕᖅᑐᒥ ᑲᒪᒋᔭᐅᓂᕐᒥᒃ; ᐊᒻᒪᓗ 
o ᐊᑐᕈᓐᓇᕐᓂᖅ ᓄᓇᕗᒻᒥ ᑲᒪᑦᓯᐊᖅᑐᑦ ᐃᑲᔪᖅᑕᐅᓂᕐᒧᑦ ᐅᖄᓚᕝᕕᐅᔪᓐᓇᖅᑐᒥᒃ 

ᐃᓐᓇᐃᓪᓗ ᐃᑲᔪᖅᑐᖅᑕᐅᓂᖏᓐᓄᑦ ᐅᖄᓚᕝᕕᐅᔪᓐᓇᖅᑐᒥᒃ. 

• ᐊᒻᒪᓗᒃᑲᓐᓂᖅᑕᐅᖅ, $1.3 ᒥᓕᐊᓂᒃ ᒪᓂᒪᔪᖃᖅᐳᖅ ᕼᐋᒻᓚᒋᔭᐅᔪᓄᑦ 
ᐱᓇᔪᒃᑕᐅᔭᕆᐊᓕᖕᓂᒃ ᑲᔪᓯᑎᑦᑎᔪᖃᕐᓂᐊᕐᓗᓂ ᐃᒥᐊᓗᕐᒧᑦ ᓱᕐᕋᖕᓇᖅᑐᓄᓪᓗ 

ᐅᖃᐅᔾᔪᖅᑕᐅᓂᕐᒧᑦ ᐱᔨᑦᑎᕋᕐᓂᐅᕙᒃᑐᓄᑦ. 7-ᓂᑦ ᓄᓇᓕᖕᓂᑦ ᒫᓐᓇᒃᑯᑦ ᐱᕙᒃᑐᓂ ᑖᒃᑯᓂᖓ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐅᑯᐊᖑᕗᒃ, ᐃᖃᓗᒃᑑᑦᑎᐊᖅ ᐊᒻᒪᓗ ᖁᕐᓗᖅᑐᖅ. ᓄᓇᓕᖕᓂ 
ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐅᐃᕆᓯᒪᔾᔪᑕᐅᕙᒃᑐᓄᓪᓗ ᐱᓕᕆᕝᕕᖃᕐᓂᕐᒧᑦ ᐱᓕᕆᔩᑦ 
ᓇᓗᙱᑦᑎᐊᖃᑦᑕᕐᓂᐊᖅᐳᑦ ᖃᓄᐃᑎᑦᑎᔪᓐᓃᕐᓂᕐᒧᑦ ᑕᐅᑐᒐᖃᓪᓗᐊᑕᕐᓗᑎᒃ 
ᐱᓕᕆᕝᕕᖃᖅᐸᖕᓂᕐᒥᒃ ᑲᒪᒋᔭᖃᕐᓂᐊᕐᓗᓂ, ᐃᓚᐅᑎᑦᑎᔪᒥᒃᐃᓚᒌᓂᒃ ᓄᓇᓕᖕᒥᐅᓂᒃ 
ᐃᑲᔪᖅᑐᐃᓯᑲᐅᑎᒋᔪᓂᒡᓗ ᓇᐅᒃᑯᓕᒫᖅ ᒪᒥᓴᖅᐸᓪᓕᐊᓂᒃᑯᑦ ᖃᓄᐃᑦᑐᓃᓕᕐᓂᕐᒧᓪᓗ 
ᓇᒧᙵᐅᕙᓪᓕᐊᓂᕆᔭᐅᔪᒥᒃ. 

2017 

ᐱᖁᔨᕗᖔᕈᑎ 13/17: ᐊᑯᓂᐅᔪᒃᑯᑦ ᑲᒪᒋᔭᖃᕐᓂᕐᒧᑦ ᐃᓂ ᐊᒻᒪᓗ  
ᐱᖁᔨᕗᖔᕈᑎ 21/17: ᐃᓐᓇᐃᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᕗᑦ ᑲᒪᒋᔭᖃᕈᓐᓇᕐᓂᕐᒥᒃ ᓄᓇᕗᒻᒥᐅᓂᒃ 
ᑲᔪᓰᓐᓇᖅᑐᒃᑯᑦ ᐃᑲᔪᖅᑐᖅᑕᐅᔭᕆᐊᓕᖕᓄᑦ ᐊᖏᕐᕋᕆᔭᒥᓂ, ᐃᑲᔪᖅᑐᐃᔪᓂᒃ ᐃᓂᒋᔭᐅᓂᐊᖅᑐᓂᒃ 
ᐋᖅᑭᒃᓱᐃᓂᕐᒥᒃ, ᐅᕝᕙᓘᓐᓃᑦ 24/7 ᐊᑐᕈᓐᓇᕐᓂᕐᒥᒃ ᐃᓗᐊᖅᓴᐃᔨᓂᒃ ᐃᑲᔪᖅᑐᖅᑕᐅᓂᕐᒧᓪᓗ 
ᑲᒪᒋᔭᐅᓂᕐᒥᒃ ᑕᒪᓐᓇᓗ ᐊᑐᖅᑕᐅᔪᓐᓴᙱᖦᓗᓂ ᐊᖏᕐᕋᕆᔭᖏᓐᓂ.  
ᑲᒪᒋᔭᐅᙱᓐᓇᐅᔭᕆᐊᓕᖕᓄᑦ ᐃᓂᒋᔭᐅᔪᑦ (CCC−ᖑᓂᕋᖅᑕᐅᒋᓪᓗᑎᒃ) ᐅᖅᓱᖅᑑᕐᒥ, ᐃᒡᓗᓕᖕᒥ 
ᐃᖃᓗᒃᑑᑦᑎᐊᒥᓗ ᐱᑎᑦᑎᕙᒃᐳᑦ 24/7−ᓄᑦ ᐃᓗᐊᖅᓴᐃᓂᕐᒥᒃ ᐃᓄᖕᓂᖕᓄ ᐃᓄᑑᖃᑎᒋᓪᓗᒋᑦ 
ᑲᒪᒋᔭᖃᖅᐸᖕᓂᕐᒥᒃ ᐃᓇᓪᓚᕆᖕᓄᑦ ᐊᓯᖏᓐᓄᓪᓗ ᐃᓐᓇᕐᓂᒃ ᐃᑲᔪᖅᑐᖅᑕᐅᔭᕆᐊᖃᕐᓂᖅᓴᓂᒃ 
ᐃᑲᔪᖅᑐᐃᓂᕆᔭᐅᕙᒃᑑᑉ ᑖᒃᑯᓇᓂ ᐱᖓᓱᓂ ᐃᓐᓇᕐᓄᑦ ᐃᓂᒋᔭᐅᔪᓂ. ᐃᖃᓗᒃᑑᑦᑎᐊᒥ 
CCC−ᒋᔭᐅᔪᖅ ᐃᓚᓕᐅᔾᔨᓚᐅᖅᐳᖅ 19−ᓂᒃ ᐅᓪᓗᓕᒫᖅ ᐃᖅᑲᓇᐃᔮᖑᖃᑦᑕᕐᓂᐊᖅᑐᓂᒃ 
ᐃᖅᑲᓇᐃᔭᖅᑎᒋᔭᐅᔪᓄᑦ ᐃᖃᓗᒃᑑᑦᑎᐊᒥ, 14−ᒋᔭᖏᓪᓗ ᑖᒃᑯᐊ ᐃᖅᑲᓇᐃᔭᕐᕕᒋᔭᐅᓪᓗᑎᒃ 
ᓄᓇᕗᒻᒥᐅᓂᑦ ᐃᓄᖕᓂᑦ. 

ᐃᒪᓐᓇᐃᑦᑐᖃᕐᓂᖅᐸᑦ, ᐃᓚᒋᔭᐅᔪᑦ ᓄᓇᓕᖕᓂᓗ ᐱᔨᑦᑎᕋᕈᑕᐅᕙᒃᑐᑦ ᐊᖑᒻᒪᑎᔪᓐᓇᐃᓪᓕᒃᐸᑕ 
ᑲᒪᒋᔭᐅᔭᕆᐊᓕᖕᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓕᖅᐸᒃᐳᑦ ᑖᔅᓱᒥᖓ 
ᑲᒪᒋᔭᐅᔭᕆᐊᓕᖕᒥᒃ ᐃᓚᖏᓐᓂᒡᓗ ᖃᐅᔨᓇᓱᒍᒪᓗᑎᒃ ᑲᒪᒋᔭᐅᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᓂᒃ 
ᐋᖅᑭᓱᐃᓗᑎᒡᓗ. ᑲᒪᒋᔭᖃᕐᓂᕐᒧᑦ ᖃᓄᐃᓕᐅᕐᓂᐅᓂᐊᖅᑐᓂᒃ. ᐊᖏᕐᕋᕆᔭᐅᔪᓂ ᓄᓇᓕᖕᓂᓗ 
ᑲᒪᒋᔭᖃᕐᓂᕐᒧᑦ ᐱᓕᕆᐊᖑᕙᒃᑐᖅ ᐱᑎᑦᑎᕙᒃᐳᖅ ᐃᓗᐊᖅᓴᕐᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐃᑲᔪᖅᑐᐃᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᒪᒃᑯᐊ ᑐᙵᕕᖃᖅᑎᑕᐅᓪᓗᑎᒃ ᖃᐅᔨᔭᐅᓯᒪᔪᓄᑦ 
ᐱᔭᐅᔭᕆᐊᓕᖕᓄᑦ, ᑖᔅᓱᒪ ᐃᓅᑉ ᑲᒪᒋᔭᐅᔭᕆᐊᓕᐅᑉ ᐊᖏᕐᕋᕆᔭᖓᓂ. ᐊᖏᕐᕋᒥ ᓄᓇᓕᖕᓂᓗ 
ᑲᒪᒋᔭᖃᖅᐸᖕᓂᖅ ᐃᓚᖃᖅᐳᖅ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓲᕐᓗ ᑲᒪᒋᔭᐅᔭᕆᐊᓕᖕᒧᑦ 
ᐊᐅᓚᑦᑎᕝᕕᖃᕐᓂᕐᒥᒃ , ᐊᖏᕐᕋᕆᔭᐅᔪᓕᐅᖅᐸᓪᓕᐊᓂᖅ ᓇᖕᒥᓂᖅ ᐃᓄᖕᒥᒃ ᐊᑕᐅᓯᕐᒥᒃ 
ᑲᒪᒋᔭᖃᕐᓂᖅ, ᐃᓗᐊᖅᓴᐃᓂᕐᒧᑦ ᑲᒪᒋᔭᖃᕐᓂᖅ ᐃᒃᐱᒋᔭᖃᓗᐊᕈᓐᓃᖅᑎᑦᑎᓂᕐᒧᑦ ᑲᒪᒋᔭᖃᕐᓂᖅ, 
ᐋᓐᓂᐊᕐᓂᖃᓗᐊᕈᓐᓃᖅᑎᑦᑎᓂᕐᒧᑦ ᑲᒪᒋᔭᖃᕐᓂᖅ, ᐱᓗᐊᕈᓐᓃᖅᑎᑦᑎᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐃᓯᒐᓂᒃ ᑲᒪᒋᔭᖃᖅᐸᖕᓂᖅ ᓇᖕᒥᓂᕐᓗ ᐃᓄᖕᒥᒃ ᑲᒪᒋᔭᖃᖅᐸᖕᓂᖅ.  
ᐊᖏᕐᕋᒥ ᓄᓇᓕᓐᓂᓪᓗ ᐸᖅᑭᔭᐅᓂᕐᒧᑦ ᐃᑲᔪᖅᑐᐃᒻᒥᔪᑦ ᓱᓇᒃᑯᑖᕐᓂᑦ 
ᐊᑐᖅᑎᑦᑎᑲᐃᓐᓇᖃᑦᑕᕈᓐᓇᕐᒥᔪᑦ, ᐊᒻᒪᓗ ᓂᐅᕕᕈᓐᓇᑐᑎᑦ ᓱᓇᒃᑯᑖᕐᓂᑦ ᐊᑐᖅᑕᐅᒋᐊᓕᓐᓂᑦ. 
ᐋᓐᓂᐊᕆᔭᐅᖏᓐᓇᓕᖅᐸᒃᑐᓄᑦ ᐃᓕᓐᓂᐊᖅᑎᑦᑎᓂᖅ ᐊᔪᕈᓐᓃᖅᓴᖅᑎᑦᑎᓂᕐᒧᓪᓗ 
ᑮᓇᐅᔭᖁᑎᒋᔭᐅᔪᑦ ᐱᑎᑕᐅᓯᒪᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑲᓇᑕᒥᐅᓄᑦ 
ᐃᑲᔪᖅᑐᐃᕙᒃᐳᖅ ᐃᓕᑦᑎᕙᓪᓕᐊᓂᕐᒧᑦ ᐱᕕᒃᓴᐅᕙᒃᑐᓂᒃ ᐊᖏᕐᕋᕆᔭᐅᔪᓂ ᑲᒪᒋᔭᖃᖅᐸᖕᓂᕐᒧᑦ 
ᐃᓗᐊᖅᓴᐃᔨᓄᑦ (HCN−ᓄᑦ) ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᑎᑦᑎᕙᒃᐳᑦ 
ᐃᓕᓐᓂᐊᖅᑎᑦᑎᓂᕐᒥᒃ ᐊᔪᕈᓐᓃᖅᓴᖅᑎᑦᑎᓂᕐᒥᒡᓗ ᐱᕕᒃᓴᐅᕙᒃᑐᓂᒃ ᑕᒪᐃᓐᓄᑦᑎᐊᖅ 
ᐃᖅᑲᓇᐃᔭᖅᑎᒋᔭᐅᔪᓄᑦ HCC−ᒧᑦ ᐱᓕᕆᐊᖑᕙᒃᑐᒧᑦ. 

ᐃᓚᖏᑦ ᓄᓇᕗᒻᒥᐅᑦ ᐱᓯᒪᔪᑦ ᐃᓱᒪᒃᑯᑦ ᐃᓱᒪᔪᓐᓇᐃᓪᓗᕙᓪᓕᐊᓪᓗᑎᒃ ᐊᔪᕐᓇᕈᔪᒃᑐᓂᒃ 
ᐱᔭᕆᐊᖃᖅᐸᒃᐳᑦ ᑲᒪᐱᒋᔭᐅᔭᕆᐊᖃᖅᐸᒃᖢᑎᒃ ᐱᓕᕆᔨᓪᓚᕆᖕᓂᑦ ᐱᑐᐃᓐᓇᐅᙱᑦᑐᓂᒃ 
ᐊᔪᕈᓐᓃᖅᓯᒪᔪᓂᑦ ᐱᑐᐃᓐᓇᐅᙱᑦᑐᒥ ᖃᓄᐃᓕᖓᓂᕆᔭᐅᔪᒥ. ᒫᓐᓇ, ᐊᑯᓂᐅᔪᒃᑯᑦ 
ᓄᓇᓕᖕᒥᐅᓄᑦ ᑲᒪᒋᔭᐅᕝᕕᒃᑕᖃᙱᑦᑐᖅ ᐃᓄᖕᓄᑦ ᐃᓕᖅᑯᓯᖅᓱᑦᑎᐊᕈᓐᓃᖅᑐᓄᑦ ᓄᓇᕗᒻᒥ. 
ᑭᓯᐊᓂ ᓄᓇᕗᒻᒥ ᑲᒪᒋᔭᐅᕝᕕᒃᓴᒥᒃ ᓴᓇᔭᐅᔪᖃᓚᐅᖅᑎᓪᓗᒍ, ᐃᓂᒋᔪᓐᓇᖅᑕᖏᑦ ᓄᓇᕗᒥᐅᓄᑦ 
ᐃᓕᖅᑯᓯᖅᓱᑦᑎᐊᕈᓐᓃᖅᑐᓄᑦ ᑲᒪᒋᔭᐅᕝᕕᖕᓄᑦ ᐊᐅᓪᓚᖅᑎᑕᐅᓲᑦ ᓄᓇᕘᑉ ᓯᓚᑖᓄᑦ ᐱᕐᔪᐊᖑᖕᒪᑦ 
ᐊᑦᑕᕐᓇᙱᑦᑐᓂᒃ ᓈᒻᒪᒃᑐᓂᒡᓗ ᑲᒪᒋᔭᐅᒋᐊᖃᖃᑦᑕᕐᓂᖏᓐᓄᑦ ᑲᒪᒋᔭᐅᒋᐊᓕᒃ. ᒫᓐᓇᒃᑯᑦ 
26−ᖑᕗᑦ ᓄᓇᕗᒻᒥᐅᑦ ᐃᓕᖅᑯᓯᖅᓱᑦᑎᐊᕈᓐᓃᖅᑐᑦ, ᒫᓐᓇᒃᑯᓪᓗ ᐃᓂᖃᖅᑎᑕᐅᕙᒃᖢᑎᒃ ᐅᕙᓂ, 
Embassy West ᐃᓐᓇᕐᓄᑦ ᐊᖏᕐᕋᕆᔭᐅᔪᒥ ᐋᑐᕚᒥ ᑖᓐᓇ ᐱᑐᐃᓐᓇᐅᙱᑦᑐᖅ 
ᐃᓕᖅᑯᓯᖅᓱᕈᓐᓃᖅᑐᓄᑦ ᑲᒪᒋᔭᖃᕐᓂᕐᒧᑦ ᐃᓂᒋᔭᐅᓪᓗᓂ.  

ᐱᑎᑦᑎᕙᖕᓂᖅ ᑐᑭᓕᐅᕆᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᒥᒃ ᐋᓐᓂᐊᕕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ ᐃᓂᒋᔭᐅᔪᓂ ᐱᒻᒪᕆᐊᓘᕗᖅ ᐱᐅᓯᒋᐊᖅᑎᑦᑎᓂᐊᕐᓗᓂ 
ᐃᓗᐊᖅᓴᖅᑕᐅᔭᕆᐊᓖᑦ ᑲᒪᒋᔭᐅᓂᖏᓐᓂᒃ. ᐃᓗᐊᖅᓴᐃᔨᐅᓂᕐᒧᑦ ᑐᓵᔨᐅᓂᕐᒧᑦ 
ᐊᔪᕈᓐᓃᖅᓴᒐᒃᓴᐃᑦ ᒪᑐᐃᙵᖅᐳᑦ ᑎᑎᕋᖅᑎᓄᑦ ᑐᓵᔨᓄᑦ ᐊᓯᖏᓐᓄᓪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓄᑦ ᑐᓵᔨᒋᔭᐅᕙᒃᑐᓄᑦ ᓄᓇᕗᒻᒥᐅᓄᑦ. 
ᐊᕙᑎᓂᒃ (20−ᓂᒃ) ᐃᖃᓗᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ 
ᐃᖅᑲᓇᐃᔭᖅᑎᒋᔭᐅᔪᑦ ᐃᓚᐅᓚᐅᖅᐳᑦ ᐃᓗᐊᖅᓴᐃᓂᕐᒧᑦ ᐅᖃᐅᓯᖅᑕᕆᔭᐅᕙᒃᑐᓄᑦ 
ᐊᔪᕈᓐᓃᖅᓴᖅᑎᑕᐅᓂᕐᒥᒃ ᐊᕐᕌᒍᒋᔭᐅᔪᒥ 2017/2018−ᒥ. 

ᐱᖁᔨᕗᖔᕈᑎ 15/17: ᓄᓇᕗᑦ ᒐᕙᒪᖓᑕ ᐊᕙᑎᓕᕆᔨᒃᑯᖏᑦ 

ᓱᓕᕗᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᑎᖃᑦᑕᕈᓐᓃᕐᓂᖏᓐᓂᒃ ᓄᓇᓕᖕᓂ 
ᐊᖑᓇᓱᒃᐸᒃᑐᓄᑦ ᐃᑲᔪᖅᑐᐃᕙᖕᓂᕐᒧᑦ ᐱᓕᕆᐊᖑᕙᒃᑐᒥᒃ (CHAP−ᒥᒃ)  CHAP−ᖑᓂᕋᖅᑕᐅᔪᖅ 
ᓄᓇᑦᑎᐊᒥᐅᓄᑦ ᐱᓕᕆᐊᖑᖃᑦᑕᓚᐅᖅᐳᖅ ᑲᔪᓯᑎᑕᐅᓯᒪᓪᓗᓂᓗ 1980 ᐊᕐᕌᒍᓂᑦ 
ᐱᒋᐊᕐᕕᖃᖅᓯᒪᓪᓗᓂ.  ᖃᖓᑦᑎᐊᓵᖅ ᕿᒥᕐᕈᐊᒃᑲᓐᓂᕐᓂᕆᔭᐅᓚᐅᖅᑐᒥ ᐊᖑᓇᓱᒃᑏᑦ 

ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐱᓕᕆᐊᖑᕙᒃᑐᓂ, ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᓕᓚᐅᖅᐳᑦ ᐃᓚᖏᑦ 
ᐱᓕᕆᐊᒃᓴᐃᑦ ᓄᑕᐅᔪᓐᓃᖅᓯᒪᓕᕐᓂᖏᓐᓂᒃ.  ᑮᓇᐅᔭᖁᑎᒋᔭᐅᔪᖅ CHAP−ᑯᓐᓂᑦ 
ᓅᑎᑕᐅᒃᑲᓐᓂᖅᓯᒪᕗᑦ ᐊᓯᖏᓐᓄᑦ, ᐃᓚᒋᔭᐅᓪᓗᓂ ᐅᓄᖅᓯᒋᐊᖅᓯᒪᔪᓂᒃ 
ᑮᓇᐅᔭᖁᑎᓪᓗᐊᑕᐅᓂᐊᖅᑐᓂᒃ ᐊᖑᓇᓱᒃᑐᓕᕆᔨᓄᑦ ᐆᒪᔪᕐᓂᐊᖅᑎᓄᓪᓗ ᐊᕕᒃᓯᒪᓂᕆᔭᐅᔪᓂ, 
ᓴᖅᑭᑎᑦᑎᓂᕐᒧᓪᓗ ᓄᑖᒥᒃ ᐱᓕᕆᐊᖑᖃᑦᑕᕐᓂᐊᖅᑐᒥᒃ ᑮᓇᐅᔭᖃᖅᑎᑦᑎᔪᒪᓪᓗᓂ 
ᐊᖑᓇᓱᒃᐸᒃᑐᓄᑦ.  ᐃᓗᓕᓕᒫᖏᑦ ᑕᒪᒃᑯᐊ ᓄᑖᑦ ᐱᓕᕆᐊᒃᓴᐃᑦ ᓴᖅᑭᑎᑕᐅᓛᖅᐳᑦ 
ᐊᒡᒋᖅᐸᓪᓕᐊᔪᓂ ᐱᓇᓱᐊᕈᓯᕐᓂ/ᑕᖅᑭᓂ. 

ᐱᖁᔨᕗᖔᕈᑎ 22/10: ᐊᕐᓇᐃᑦ 

1. ᐱᓕᕆᖃᑎᒌᒃᐸᒃᐳᑦ ᑭᐅᓯᔪᒪᓪᓗᑎᒃ ᐃᓱᒪᒋᔭᒃᓴᓂᒃ ᐊᖏᕐᕋᖃᙱᑦᑐᓕᕆᓂᕐᒥ 
ᐃᓄᒋᐊᓗᐊᖅᑐᒦᑉᐸᖕᓂᕐᒥᒡᓗ ᐃᒡᓗᒋᔭᐅᔪᒥ. ᓇᓂᓯᔪᖃᕆᐊᖃᖅᐳᖅ ᐊᖏᕐᕋᕆᔭᐅᔪᓄᑦ 
ᐊᑐᖅᑕᐅᖔᓕᕈᓐᓇᖅᑐᓂᒃ ᐊᕕᒃᓯᒪᓂᕆᔭᐅᔪᒧᑦ.  

• ᐃᓄᓕᕆᔨᒃᑯᑦ ᐊᑐᕋᔭᖅᑕᖓᑦ ᐱᓕᕆᐊᖃᕐᓂᐊᕐᓗᓂ ᓄᓇᕗᒻᒥᐅᑦ 
ᐊᖏᕐᕋᖃᙱᓪᓚᕆᒃᐸᖕᓂᖏᓐᓄᑦ ᑕᐅᑐᒐᖃᓪᓗᐊᑕᖅᐳᖅᑐᐊᕕᕐᓇᖅᑐᒃᑯᑦ 
ᐃᓂᒋᔭᐅᓕᕋᔭᖅᑐᓂᒃ ᓅᕝᕕᐅᕙᓪᓕᐊᓇᔭᖅᑐᓂᒃ ᐊᖏᕐᕋᕆᔭᐅᔪᓂᒃ, ᐊᐅᓚᑦᑎᓂᕐᒧᓪᓗ 
ᓴᖅᑭᑎᑦᑎᓂᕐᒧᓪᓗ ᐊᖏᕐᕋᖃᙱᑦᑐᓕᕆᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ. 

• ᐱᓕᕆᓂᐊᕐᓂᕐᒧᑦ ᐱᓕᕆᓂᕆᔭᐅᔪᑦ ᐅᓪᓗᒥᒧᑦ ᑎᑭᖦᖢᒍ ᐃᓚᖃᖅᐳᑦ ᐱᓕᕆᖃᑎᖃᕐᓂᕐᒥᒃ 
ᐃᖃᓗᒃᑑᑦᑎᐊᒥᐅᑦ ᖃᓄᐃᙱᑦᑎᐊᕈᓐᓴᕐᓂᕐᒧᑦ ᐃᓂᒋᔭᖓᓂ, ᑕᒪᓐᓇᓗ ᓴᖅᑭᑎᑦᑎᓪᓗᓂ 
ᐊᖑᑏᑦ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐃᓂᒋᔪᓐᓴᖃᑦᑕᕐᓂᐊᖅᑕᖓᓂᒃ, ᑖᓐᓇᓗ 
ᒪᑐᐃᓚᐅᖅᖢᓂ ᑎᓯᐱᕆ 2015−ᖑᑎᓪᓗᒍ. ᐊᒻᒪᓗᒃᑲᓐᓂᖅᑕᐅᖅ, ᐃᓄᓕᕆᔨᒃᑯᑦ 
ᐱᓕᕆᖃᑎᖃᑦᑎᐊᙱᓐᓇᖅᐳᑦ ᐸᒐᕙᒪᑐᖃᒃᑯᓐᓂ ᐱᓕᕆᖃᑎᒋᕙᒃᑕᒥᓂᒃ 
ᐱᓯᒪᓕᕈᒪᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᙱᕐᕋᖃᙱᑦᑐᓕᕆᓂᕐᒧᑦ 
ᐱᓕᕆᐊᖑᕙᓪᓕᐅᔪᓂᒃ ᐃᓚᖃᖅᖢᓂ ᑕᒪᓐᓇ ᐱᑎᕐᒥᒃ ᐊᑭᑐᔪᓄᑦ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐃᖃᓗᒃᑑᑦᑎᐊᒥᐅᑦ ᐊᖑᑎᑦ ᑐᐊᕕᕐᓇᖅᑐᒃᑯᑦ 
ᐊᖏᕐᕋᖃᙱᓐᓂᕐᒧᑦ ᐃᓂᒋᖃᑦᑕᕐᓂᐊᖅᑕᖓᓂᒃ.  

• ᑖᓐᓇ ᐱᓕᕆᕝᕕᒋᔭᐅᔪᖅ ᐱᓕᕆᖃᑎᖃᖅᖢᓂ ᒐᕙᒪᑐᖃᒃᑯᓐᓂᒃ ᑲᔪᓯᑎᑦᑎᕗᖅ 
ᖃᐅᔨᓴᕐᓂᕆᔭᐅᔪᒥᒃ ᑕᒪᑐᒧᖓ ᐊᖏᕐᕋᖃᙱᑦᑐᖃᓪᓚᕆᒃᐸᖕᓂᖓᓄᑦ ᑕᑯᒃᓴᐅᙱᑦᑐᒧᓪᓗ 
ᐊᖏᕐᕋᖃᙱᓐᓂᕆᔭᐅᕙᒃᑐᒧᑦ. ᑕᒪᓐᓇ ᖃᐅᔨᓴᕐᓂᕆᔭᐅᔪᖅ ᐃᑲᔪᕐᓂᐊᖅᐳᖅ 
ᓇᓗᓇᐃᔭᐃᓗᓂ ᓄᓇᓕᖕᓂᒃ−ᑐᙵᕕᓕᖕᓂᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᓄᓇᕗᒻᒥᐅᑦ 
ᐃᒡᓗᖃᕐᓂᕐᒧᑦ ᑐᐊᕕᕐᓇᖅᑐᖁᑎᒋᓕᖅᑕᖓᓂᒃ ᓇᓗᓇᐃᔭᐃᓗᓂᓗ 
ᐃᑲᔪᖅᑐᕈᑕᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ ᐊᑐᖅᑐᓄᑦ ᐊᖏᕐᕋᖃᙱᓐᓂᕐᒥᒃ.  



ᒪᒃᐱᒐᖅ 16−20−ᖑᑎᓪᓗᒋᒃ 
 

2. ᐱᔪᖃᕆᐊᖃᖅᐳᖅ ᐃᓂᒋᔭᐅᓕᖃᑦᑕᕐᓂᐊᖅᑐᓂᒃ ᐊᖑᑎᓄᑦ ᐊᕐᓇᓄᓪᓗ ᑕᒪᐃᓐᓂᓕᒫᖅ 
ᕿᑎᕐᒥᐅᓂ ᓄᓇᓕᒋᔭᐅᔪᓕᒫᓂ.  

• ᐃᓄᓕᕆᔨᒃᑯᑦ ᐱᑎᑦᑎᕙᒃᐳᑦ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒥᒃ ᐱᖓᓱᓄᑦ ᐃᓚᒌᓂ 
ᐋᓐᓂᖅᓯᕆᔪᖃᖅᐸᖕᓂᖓᓄᑦ ᐃᓂᒋᔭᐅᓕᖃᑦᑕᕋᔭᖅᑐᓂᒃ ᕿᑎᕐᒥᐅᓂ, ᑖᒃᑯᐊᓗ 
ᒪᓂᒪᑎᑦᑎᕙᒃᖢᑎᒃ ᑐᐊᕕᕐᓇᖅᑐᒃᑯᑦ ᐃᓂᒋᔭᐅᓕᕐᓂᐊᖅᑐᒥᒃ ᐃᑲᔪᖅᑐᐃᓂᕐᒧᓪᓗ ᐊᕐᓇᓂᒃ 
ᓄᑕᖅᑲᓂᒡᓗ. ᐊᕐᕋᒍᒋᔭᐅᔪᒥ 2017/18−ᒥ, ᑖᓐᓇ ᐱᓕᕆᕝᕕᒋᔭᐅᔪᖅ ᐱᑎᑦᑎᓚᐅᖅᐳᖅ 
$1,010,000−ᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᐃᓂᒋᔭᐅᖃᑦᑕᕋᔭᖅᑐᓂᒃ ᕿᑎᕐᒥᐅᓂ. 

• ᐃᓂᒋᔭᐅᔪᑦ ᕿᑎᕐᒥᐅᓂ ᐅᑯᓂᖓ ᐃᓚᖃᖅᐳᑦ: 

o ᐃᖃᓗᑦᑑᑦᑎᐊᒥ − St Michael’s ᑐᐊᕕᕐᓇᖅᑐᖅᑕᖃᓕᑎᓪᓗᒍ ᐃᓂᒋᔭᐅᓂᐊᖅᑐᒧᑦ − 
#330,000-ᓂᒃ 

o ᖁᕐᓗᖅᑐᕐᒥ – ᕼᐋᓐᓚᒋᔭᐅᔪᖅ ᖁᕐᓗᖅᑐᕐᒥᐅᓄᑦ ᖁᐊᖅᓵᕐᓇᙱᑦᑐᒧᑦ 
ᐃᓂᒋᔭᐅᖃᑦᑕᕐᓂᐊᖅᑐᒧᑦ - $320,000−ᓂᒃ. 

o ᑰᒐᕐᔪᖕᒥ – ᑕᒻᒫᕐᕕᒃ ᐊᕐᓇᐃᑦ ᐃᓂᒋᕙᒃᑕᖓᑦ - $360,000−ᓂᒃ. 

• ᐃᓄᓕᕆᔨᒃᑯᑦ ᐱᓕᕆᖃᑎᖃᖅᐸᒃᐳᑦ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᐃᓂᒋᔭᐅᖃᑦᑕᕋᔭᖅᑐᓂ ᕿᑎᕐᒥᐅᓂ ᐱᑎᑦᑎᔪᒪᓪᓗᑎᒃ ᑐᓴᖅᑕᐅᔪᒃᓴᓂᒃ ᐱᖁᑎᓂᒡᓗ 
ᖃᓄᐃᙱᑦᑎᐊᖅᑐᒃᑯᑦ ᐃᓅᖃᑎᒌᖕᓂᕆᔭᐅᕙᒃᑐᓄᑦ, ᖁᐊᖅᓵᕐᓇᙱᑦᑐᒧᑦ ᐱᕙᒌᔭᕐᓂᕐᒧᑦ 
ᓇᖕᒥᓂᕐᓗ ᑲᒪᒋᑦᑎᐊᕈᓐᓇᕐᓂᕐᒧᑦ. ᑕᒪᒃᑯᐊ ᐃᓂᒋᔭᐅᓕᖃᑦᑕᖅᑐᑦ ᐱᑎᑦᑎᖃᑦᑕᕆᕗᑦᑕᐅᖅ 
ᐅᖃᐅᔾᔪᐃᓂᕐᒥᒃ ᐊᕐᓇᓄᑦ ᓂᕕᐊᖅᓵᓄᓪᓗ ᐋᓐᓂᖅᓯᕆᓂᕐᒦᑎᑕᐅᕙᒃᑐᓄᑦ ᐃᑲᔪᕈᒪᓪᓗᒋᑦ 
ᐊᕐᓇᐃᑦ ᐋᖅᑭᓱᐃᓂᐊᕐᓗᑎᒃ ᖃᓄᐃᙱᑦᑎᐊᖅᑐᓂᒃ ᐄᓅᖃᑎᒌᖕᓂᕐᒧᑦ ᓂᕈᐊᕆᔭᐅᔪᓂᒃ. 

• ᐃᓄᓕᕆᔨᒃᑯᑦ ᐃᓕᓴᖅᓯᕗᑦ ᐱᔭᕆᐊᖃᕐᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᑎᓄᑦ 
ᓄᑲᑉᐱᐊᓄᓪᓗ. ᐱᓕᕆᕝᕕᒋᔭᐅᔪᖅ ᐊᐅᓚᑦᑎᕙᒃᐳᖅ ᐱᖓᓱᓂᒃ ᐊᕕᒃᓯᒪᓂᕆᔭᐅᔪᒥ 
ᑲᑎᓐᓂᕆᔭᐅᔪᓂᒃ ᐱᖃᖅᑎᓪᓗᐊᑕᕐᓄᑦ ᒪᓂᒪᑎᑦᑎᕙᒃᑐᓄᑦ ᐃᑲᔪᖅᑐᐃᓂᕐᓂᒃ, 
ᐱᓕᕆᐊᒃᓴᓂᒃ ᐱᓕᕆᐊᖑᔪᒃᓴᓂᒡᓗ ᐊᖑᑎᓄᑦ ᓄᑲᑉᐱᐊᓄᓪᓗ. ᕿᑎᕐᒥᐅᓂ ᐊᕕᒃᓯᒪᓂᕐᒥ 
ᑲᑎᓐᓂᕆᔭᐅᔪᖅ ᑲᔪᓯᑎᑕᐅᓚᐅᖅᐳᖅ ᐃᖃᓗᒃᑑᑦᑎᐊᒥ ᓯᑎᐱᕆ 5-6 2017-ᒥ, 17−ᓂᒡᓗ 
ᐊᖑᑎᓂᒃ ᐃᓚᐅᔪᖃᓚᐅᖅᐳᖅ, ᑕᒪᕐᒥᑦᑎᐊᕐᓗ ᓄᓇᓖᑦ ᕿᑎᕐᒥᐅᓂ ᑭᒡᒐᖅᑐᖅᑕᐅᓪᓗᑎᒃ. 
ᑐᓴᖅᑕᐅᔪᒃᓴᐃᑦ ᐅᖃᐅᓯᐅᔪᑦ ᑕᒪᑐᒪᓂ ᐊᕕᒃᓯᒪᓂᕐᒥ ᑲᑎᓐᓂᕆᔭᐅᔪᓂ ᐃᑲᔪᕐᓂᐊᖅᐳᖅ 
ᐱᓕᕆᕝᕕᒋᔭᐅᔪᒥᒃ ᑐᑭᓯᐅᒪᑦᑎᐊᒃᑲᓐᓂᕐᓂᕐᒥᒃ ᐱᔭᐅᔭᕆᐊᓕᖕᓄᑦ ᐊᖑᑎᓄᑦ 
ᓄᑲᑉᐱᐊᓄᓪᓗ ᑐᕌᕆᔭᖃᕐᓗᑎᒃ ᑕᒪᒃᑯᓂᖓ ᐱᑐᐃᓐᓇᐅᙱᑦᑐᓂᒃ ᐱᔭᐅᔭᕆᐊᓕᖕᓂᒃ 
ᐱᓕᕆᐊᒃᓴᑎᒍᑦ ᐱᔨᑦᑎᕋᕐᓂᕆᔭᐅᕙᒃᑐᑎᒍᓪᓗ.  



ᒪᒃᐱᒐᖅ 17−20−ᖑᑎᓪᓗᒋᒃ 
 

• ᐃᓄᓕᕆᔨᒃᑯᑦ ᐃᑲᔪᖅᑐᐃᓚᐅᖅᐳᑦ ᐃᖃᓗᒃᑑᑦᑎᐊᒥ ᖃᓄᐃᙱᑦᑐᓐᓇᕐᓂᕐᒧᑦ ᐃᓂᒋᔭᐅᔫᑉ 
ᓄᓇᓕᖕᓂᑦ−ᑲᔪᓯᑎᑕᐅᔪᒥᒃ ᐱᓕᕆᐊᖑᔪᒥᒃ ᒪᑐᐃᖅᓯᔪᒪᓪᓗᑎᒃ ᐊᖑᑎᑦ ᑐᐅᕕᕐᓇᖅᑐᒃᑯᑦ 
ᐊᖏᕐᕋᖃᙱᑦᑐᓄᑦ ᐃᓂᒋᔭᐅᖃᑦᑕᕐᓂᐊᖅᑐᒥᒃ ᐃᖃᓗᑦᑑᑦᑎᐊᒥ. ᐅᒥᖕᒪᒃ 
ᐃᓂᒋᔭᐅᖃᑦᑕᖅᑐᖅ ᒪᑐᐃᓚᐅᖅᓯᒪᕗᖅ ᑎᓯᐱᕆ 6, 2016−ᖑᑎᓪᓗᒍ.  

• ᑖᓐᓇ ᐱᓕᕆᕝᕕᒋᔭᐅᔪᖅ ᒪᓂᒪᕗᖅ ᐅᖃᖃᑎᖃᕐᓂᐊᕐᓗᓂ ᐱᓕᕆᐊᖑᔪᒃᓴᓄᑦ 
ᓴᖅᑭᑎᑕᐅᔪᓄᑦ ᐊᓯᖏᓐᓂᑦ ᓄᓇᓕᖕᓂᑦ ᕿᑎᕐᒥᐅᓂ ᐱᓕᕆᕝᕕᒋᓂᐊᕐᓗᒍ 
ᐊᖏᕐᕋᖃᙱᑦᑐᓕᕆᓂᖅ. 

3. ᐃᓱᒪᒃᑯ ᖃᓄᐃᙱᑦᑐᓐᓇᕐᓂᖅ ᐃᓱᒪᒋᔭᒃᓴᐅᕗᖅ ᓄᓇᓕᑦᑎᓐᓂ, ᐱᓕᕆᖃᑎᒌᒋᐊᖃᖅᐳᒍᑦ 
ᓇᓂᓯᓂᐊᕐᓗᑕ ᐃᑲᔪᖅᑐᐃᑲᓐᓂᕐᓂᐅᕙᒃᑐᓂᒃ ᑕᒪᒃᑯᓇᓂ ᓄᓇᓕᑦᑎᓐᓂ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓕᖅᑎᒋᔭᐅᕗᑦ ᑕᒪᑐᒧᖓ ᐱᓕᕆᐊᒃᓴᒧᑦ. 

4. ᐃᓐᓇᕐᓂᒃ ᐱᓂᕐᓗᒃᓯᕙᖕᓂᖅ ᐃᓱᒪᒋᔭᒃᓴᐅᕗᖅ ᕿᑎᕐᒥᐅᓂ; ᖃᐅᔨᒪᑦᑎᐊᕆᐊᖃᖅᐳᒍᑦ 
ᐱᑕᖃᕋᓗᐊᕐᒪᖔᑦ ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᒃ ᐱᓕᕆᐊᒃᓴᓂᒡ; ᐱᓕᕆᔾᔪᑕᐅᓂᐊᖅᑐᓂᒃ 
ᐃᓐᓇᐃᑦ ᐱᓂᕐᓗᒡᕕᐅᓕᖅᐸᖕᓂᖏᓐᓄᑦ.  

• ᒪᓕᒐᓕᕆᔨᒃᑯᑦ ᐱᓕᕆᕝᕕᐅᓪᓗᐊᑕᖅᐳᑦ ᑲᒪᒋᔭᒃᓴᖃᖅᖢᑎᒃ ᑕᒪᑐᒧᖓ ᐱᓕᕆᐊᒃᓴᒧᑦ    

• ᐃᓄᓕᕆᔨᒃᑯᑦ ᐃᓄᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᒪᓂᒪᕙᒃᐳᑦ 24−ᓄᑦ ᐃᑲᕐᕋᓄᑦ 
ᒪᓂᒪᑎᑦᑎᔪᒪᓪᓗᑎᒃ ᐅᖃᐅᔾᔪᐃᓂᕐᒥᒃ ᑕᓯᐅᖅᓯᓂᕐᒥᒡᓗ ᐃᓄᖕᓄᑦ ᐊᑐᖅᓯᔪᓄᑦ 
ᐋᓐᓂᖅᓯᖅᑕᐅᓂᕐᒥᒃ, ᐅᐃᕆᔾᔪᑎᖃᖅᓯᒪᓂᕐᒥᒃ ᐊᓯᖏᓐᓄᓪᓗ ᐊᒃᑐᖅᑕᐅᓴᕋᐃᓐᓇᖅᑐᓄᑦ 
ᖃᓄᐃᓕᖓᓂᕆᔭᐅᔪᓄᑦ. ᐱᓕᕆᓂᕆᔭᐅᓕᖅᐸᒃᑐᓂ ᐃᓐᓇᐃᑦ ᐱᓂᕐᓗᒡᕕᐅᓗᑎᒃ , 
ᐱᓕᕆᕝᕕᒋᔭᐅᔫᑉ ᓄᓇᓕᖕᓂ ᐃᓄᓕᕆᕙᖕᓂᕐᒧᑦ ᐱᓕᕆᔨᖏᑦ ᐱᓕᕆᖃᑎᖃᖅᐸᒃᐳᑦ 
ᐊᓯᖏᓐᓂᒃ ᐱᔨᑦᑎᕋᖅᑎᒋᔭᐅᕙᒃᑐᓂᒃ, ᐃᓚᒋᔭᐅᓪᓗᑎᒃ ᐸᓖᓯᒃᑯᑦ ᐱᑎᑦᑎᔪᒪᓪᓗᑎᒃ 
ᑐᓴᖅᑕᐅᔪᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ 
ᐱᓕᕆᕝᕕᖃᖔᓕᕐᓂᕐᒧᓪᓗ ᑲᒪᒋᔭᖃᕐᓂᐊᕐᓗᓂ ᑕᒪᒃᑯᓂᖓ ᐃᓱᒪᒋᔭᒃᓴᓂᒃ. 

5. ᓇᓂᓯᔪᖃᖅᐸᓪᓕᐊᖏᓐᓇᕐᓗᓂ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᒥᖅᓱᕐᓂᕐᒧᑦ ᐃᓕᖅᑯᓯᕐᓄᓪᓗ 
ᐱᓕᕆᐊᒃᓴᕆᔭᐅᔪᓄᑦ ᐊᕐᕌᒍᑕᒫᑦ.  

• DFS−ᑯᑦ ᐊᒻᒪᑦᑕᐅᖅ ᐱᑎᑦᑎᕙᒃᑭᕗᑦ $50,000−ᓂᒃ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂᒃ 
ᐊᕐᓇᐃᑦ ᐱᓕᕆᐊᒃᓴᖏᑎᒍᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ ᐱᓕᕆᐊᖑᕙᒃᑐᒃᑯᑦ 
ᐃᓄᑐᐃᓐᓇᓄᑦ, ᓄᓇᓕᖕᓂ ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᓄᑦ, ᕼᐋᒻᓚᒃᑯᓪᓗ 
ᑯᐊᐳᕇᓴᒋᔭᖏᓐᓄᑦ ᐱᓇᔪᖕᓂᕆᔭᒥᓂᒃ ᑐᕌᖅᑎᑦᑎᕙᒃᑐᓂᒃ ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ 
ᐊᕐᓇᐃᑦ ᓴᙱᓂᖅᑖᖅᑎᑕᐅᓯᒪᓂᖏᓐᓄᑦ ᓄᓇᕗᒻᒥ. ᑖᓐᓇ ᐱᓕᕆᐊᖑᕙᒃᑐᖅ 
ᑮᓇᐅᔭᖃᖅᑎᑦᑎᕙᒃᐳᖅ ᐱᓕᕆᐊᒃᓴᓄᑦ ᐅᔾᔨᕐᓇᖅᓯᑎᑦᑎᔪᓄᑦ ᐊᕐᓇᐃᑦ 

ᓯᕗᓕᖅᑎᐅᔪᓐᓇᕐᓂᕐᒧᑦ ᐊᔪᕈᓐᓃᖅᓯᒪᔭᖏᓐᓂᒃ, ᐃᖅᑲᓇᐃᔮᖃᕈᓐᓇᕐᓂᖏᓐᓂᒃ, 
ᑮᓇᐅᔭᑎᒍᑦ ᓇᖕᒥᓂᖅᓱᕈᓐᓇᕐᓂᕐᒥᒃ, ᖃᓄᐃᙱᑦᑎᐊᕈᓐᓇᕐᓂᕐᒥᒃ 
ᓇᖕᒥᓂ−ᐊᔪᙱᑎᑦᑐᓐᓇᕐᓂᕐᒥᒃ ᐃᓕᖅᑯᓯᑐᖃᒃᑯᓪᓗ ᖃᐅᔨᒪᔭᐅᔪᓄᑦ. ᐱᓕᕆᒃᓴᐃᑦ 
ᐃᓚᖃᑐᐃᓐᓇᕆᐊᖃᖅᐳᑦ ᒥᖅᓱᕐᓂᕐᒥᒃ ᐃᓕᖅᑯᓯᑐᖃᕐᓄᓪᓗ ᐱᓕᕆᐊᒃᓴᕆᔭᐅᔪᓄᑦ, 
ᓄᓇᒥᓗ ᐱᓕᕆᐊᖑᖃᑦᑕᕐᓂᐊᖅᑐᓂᒃ.  

6. ᐱᓕᕆᐊᒃᓴᒃᑲᓐᓂᕐᓂᒃ ᐱᔪᒪᓇᔭᖅᐳᑦ ᐅᖃᐅᓯᖃᕐᓂᐊᕐᓗᑎᒃ ᖃᖓᙳᖅᐸᓪᓕᐊᓂᖓᓄᑦ 
ᐅᓪᓗᖅᓯᐅᑎᒋᔭᐅᔪᒥᒃ, ᖃᖓᒃᑯᑦ ᓂᕐᔪᑎᓂᒃ ᐱᒋᔪᖃᕈᓐᓇᖃᑦᑕᕐᒪᖔᑦ ᖃᓄᖅ ᑕᒪᒃᑯᐊ 
ᐱᓚᒃᑕᐅᔪᓐᓴᕐᒪᖔᑕ/ᓴᓇᒃᓴᖅᑕᐅᔪᓐᓴᕐᒪᖔᑕ ᐱᑐᐃᓐᓇᕆᐊᖃᖅᑎᑕᐅᓗᑎᒡᓗ 
ᐊᑐᖅᑕᐅᕙᓪᓕᐊᔭᕆᐊᓕᖕᓄᓪᓗ ᕿᓯᖕᓂᒃ/ᐊᒥᕐᓂᒃ ᐋᖅᑭᓱᐃᕙᓪᓕᐊᓂᐊᕐᓗᓂ.  

• ᖃᐅᔨᒋᐊᕐᕕᒋᓗᒍ ᑭᐅᔾᔪᑕᐅᔪᕕᓂᖅ #5 ᐊᑖᒍᑦ.  

7. ᐋᖅᑭᒃᓱᐃᔭᕆᐊᖃᓐᓂᖅᑐᖃᖅᐳᖅ ᐃᓕᖅᑯᓯᑐᖃᕐᓄᑦ ᐱᓕᕆᐊᒃᓴᒃᑲᓐᓂᕐᓂᒃ ᑕᒪᓐᓴ 
ᐱᕙᒌᕚᖅᑕᐅᓯᒪᔪᖅ ᓄᓇᒧᐊᖅᑎᑦᑐᒪᓪᓗᒍ.  

• ᖃᐅᔨᒋᐊᕐᕕᒋᓗᒍ ᑭᐅᔾᔪᑕᐅᔪᕕᓂᖅ #5 ᐊᑖᒍᑦ.  

8. ᒪᒃᑯᑦᑐᓄᑦ ᐊᖑᑎᓄᑦ ᕿᑎᕐᒥᐅᓂᒃ ᐱᓕᕆᐊᖅᑕᖃᕆᐊᓕᒃ ᑐᕌᖓᔪᓂᒃ ᑖᒃᑯᓄᖓ 
ᐃᓕᓐᓂᐊᕈᓐᓇᖁᓪᓗᒋᑦ ᐊᖑᓇᓱᓐᓂᕐᒥᒃ, ᓄᓇᒥᓗ ᓅᓯᒪᓂᕐᒥᒃ. 

• ᐃᓄᓕᕆᔨᒃᑯᑦ  

• DFS−ᑯᑦ ᐱᑎᑦᑎᕗᑦ $50,000−ᓂᒃ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂᒃ ᐊᖑᑎᓄᑦ 
ᓄᑲᑉᐱᐊᓄᓪᓗ ᐱᓕᕆᐊᖑᔪᒃᓴᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ ᐱᓕᕆᐊᖑᔪᒃᑯᑦ, 
ᒥᑭᑦᑐᓄᑦ ᓄᓇᓕᖕᓂ ᐱᓕᕆᐊᖑᔪᓄᑦ ᑐᕌᕆᔭᖃᖅᑯᑐᓄᑦ ᐱᔭᐅᔭᕆᐊᓕᖕᓂᒃ ᓄᑲᑉᐱᐊᓄᑦ 
ᒪᒃᑯᒃᑐᓄᓪᓗ ᐊᖑᑎᓄᑦ. ᐱᓕᕆᐊᒃᓴᖅ ᐱᑎᑦᑎᕙᒃᐳᖅ ᑐᓐᓂᖅᑯᑕᐅᑐᐃᓐᓇᖅᐳᐸᒃᑐᓂᒃ 
ᐃᓄᖕᓄᑦ, ᓄᓇᓕᖕᓂ ᑮᓇᐅᔭᒃᓴᕋᓱᐊᖅᑎᐅᙱᑦᑐᓄᑦ ᑎᒥᐅᔪᓄᑦ, ᐊᒻᒪ ᕼᐋᒻᒪᓚᒃᑯᓐᓂ 
ᑯᐊᐳᕇᓴᒋᔭᐅᔪᓄᑦ ᐱᓇᔪᒃᑕᒥᓂᒃ ᑐᕌᕆᔭᖃᖅᑎᑦᑎᕙᒃᑐᓄᑦ ᑎᑦᑎᓂᐊᕐᓗᑎᒃ 
ᑲᔪᓰᓐᓇᖅᑐᓂ ᐱᔨᑦᑎᕋᕐᓂᕆᔭᐅᕙᒃᑐᓂ ᐊᖑᑎᓄᑦ ᓄᑲᑉᐱᐊᓄᓪᓗ, ᐋᖅᑭᒃᓱᐃᓗᑎᒡᓘᓐᓃᑦ 
ᓄᑖᓂᒃ ᐱᓕᕆᐊᒃᓴᕆᔭᐅᓂᐊᖅᑐᓂᒃ ᑐᕌᕐᕕᒋᔪᒪᓪᓗᒋᑦ ᐱᑐᐃᓐᓇᐅᙱᑦᑐᑦ ᐱᔭᐅᔭᕆᐊᓖᑦ 
ᓄᑲᑉᐱᐊᓄᑦ ᒪᒃᑯᒃᑐᓄᓪᓗ ᐊᖑᑎᓄᑦ.  

9. ᑲᑎᕝᕕᒋᓗᒋᑦ ᖁᓪᓖᑦ ᐊᕐᓇᐃᑦ ᖃᓄᐃᓕᖓᕙᖕᓂᖏᓐᓄᑦ, ᐱᓕᕆᖃᑎᒋᑦᑎᐊᕐᓗᒋᑦ ᐊᕐᓇᐃᑦ 
ᕿᑎᕐᒥᐅᓃᑦᑐᑦ.  

• ᐃᓄᓕᕆᔨᒃᑯᑦ (DFS−ᑯᑦ) ᒫᓐᓇᒃᑯᑦ ᐱᑎᑦᑎᕙᒃᐳᑦ $250,000-ᓂᒃ ᐊᕐᕌᒍᑕᒫᑦ ᖁᓪᓖᑦ 
ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᑖᒃᑯᐊᓗ ᐱᔭᒃᓴᖃᖅᑎᑕᐅᓪᓗᑎᒃ 
ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ ᑐᕌᕇᔭᐅᔪᒥᒃ ᓇᓕᒧᒃᓱᖅᑐᒥᒃ ᐃᓚᐅᖃᑦᑕᕋᔭᕐᓂᖏᓐᓂᒃ 

ᐊᕐᓇᐃᑦ ᐃᓅᖃᑎᒌᓂ ᐅᔾᔨᕐᓇᖅᓯᑎᑦᑎᓗᑎᒡᓗ ᐊᓯᔾᔨᖅᑐᓂᒃ ᐃᓅᖃᑎᒌᒃᐸᖕᓂᕐᓂ, 
ᒪᓕᒐᓕᕆᓂᒃᑯᑦ ᑮᓇᐅᔭᓕᐅᕋᓱᖕᓂᕐᒧᓪᓗ ᓇᑉᐸᖅᑎᖅᑕᐅᓯᒪᔪᓂᒃ ᑕᐃᒪᐃᓐᓂᖓᓄᑦ.  

10. ᐱᓕᕆᖃᑎᒋᓗᒋᑦ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᑐᓄᑦ ᐊᕐᓇᓄᑦ 
ᓂᕕᐊᖅᓵᓄᓪᓗ ᖃᐅᔨᓇᓱᖕᓂᕆᔭᐅᕙᒃᑐᖅ. ᓄᓇᓕᖕᒥᐅᑦ ᑕᑯᔪᒪᓇᔭᖅᐳᑦ ᐅᓄᕐᓂᖅᓴᓂᒃ 
ᓄᓇᓕᖕᓂ−ᑐᙳᕕᓕᖕᓂᒃ ᐱᓕᕆᐊᒃᓴᓂᒃ, ᑲᔪᓯᑎᑦᑎᕙᓪᓕᐊᓕᕐᓗᑎᒡᓗ ᓇᑉᐸᖅᑕᒥᒃ ᐃᑯᒪᔪᒥᒃ 
ᑎᒍᒥᐊᕐᓗᓂ ᐃᖅᑲᐅᒪᖃᑎᒌᖕᓂᕐᓂᒃ  ᐃᑲᔪᖅᑐᐃᕙᒃᑐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ 
ᑕᒪᒃᑯᓇᓂ ᓄᓇᓕᖕᓂ.  

• ᐃᓄᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ ᓯᕗᓕᖅᑎᐅᖃᑎ ᒌᒃᐳᒃ ᑕᒪᑐᒧᐊ ᐱᓕᕆᐊᒃᓴᒧᑦ.  

• ᐱᑕᖃᖅᐳᖅ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓂ ᐱᓕᕆᖃᑎᒌᓂ ᐱᓕᕆᔨᓪᓚᕆᖕᓂᒃ 
ᐱᓕᕆᖃᑎᖃᖅᖢᑎᒃ ᐃᓄᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᓐᓂᑦ EIA−ᑯᓐᓂᒡᓗ 
ᐊᐅᓚᑦᑎᓂᐊᕐᓗᑎᒃ ᐱᓕᕆᐊᒃᓴᓂᒃ ᐅᖃᖃᑎᖃᖅᐸᒡᓗᑎᒡᓗ ᐊᓯᖏᓐᓂᒃ ᐱᖃᖃᑕᐅᔪᓂᒃ. 

• ᐊᑕᖐᓂᖅᓴᒥᒃ ᐱᖃᖃᑕᐅᔪᓄᑦ ᐱᓕᕆᖃᑎᒌᓄᑦ ᐋᖅᑭᓯᓯᒪᔪᖃᖅᐳᖅ  ᐃᓚᒋᔭᐅᓪᓗᑎᒃ 
ᐊᓯᖏᓐ ᐊᒃᑐᐊᓂᓖᑦ ᐱᓕᕆᕝᕕᒋᔭᐅᔪᑦ ᐸᓖᓯᒃᑯᑦ, ᖁᓪᓕᖅ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᓐᓄᑦ, ᓄᓇᕗᑦ ᑐᙵᕕᒃᑯᓐᓄᓪᓗ ᑲᔪᓯᓂᖃᑦᑎᐊᖅᑐᒃᑯᑦ ᐱᕙᒌᕚᕈᒪᓂᕐᒧᑦ 
ᓄᓇᕗᒻᒥᐅᑦ ᑭᐅᔭᖏᓐᓄᑦ ᑕᒪᑐᒧᖓ ᖃᐅᔨᓴᕐᓂᕆᔭᐅᔪᒧᑦ.  

ᓄᓇᕗᑦ ᒐᕙᒪᒃᑯᑦ ᓱᓕ ᐃᑲᔪᖅᑐᐃᕗᑦ ᐊᓂᒍᐃᓯᒪᔪᓂᒃ ᐃᓚᒌᓂᒃ ᐋᓐᓂᖅᓯᖅᑕᐅᕙᒃᑐᓂᒃ, 
ᐊᒻᒪᓗᑦᑕᐅᖅ ᑭᙴᒪᔭᐅᔪᑦ ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ ᐃᓚᖏᓐᓂᒃ ᓄᓇᕗᒻᒥ. 

ᐱᖁᔨᕗᖔᕈᑎ #23/17: ᒪᒃᑯᑦᑐᐃᑦ  

• ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᓯᕙᑦᑐᑦ ᐱᓕᕆᐊᓂᒃ ᐃᑲᔪᕈᑕᐅᔪᓂᒃ ᓴᖅᑭᔮᖅᑎᑦᓯᓂᕐᒧᑦ 
ᐊᓐᓇᐃᑦᑕᐃᓕᓂᕐᒧᓪᓗ ᓄᓇᕗᒻᒥ ᐃᓕᖅᑯᓯᑦᑎᓐᓂᒃ, ᐃᑦᑕᕐᓂᓴᓂᒃ ᐅᖃᐅᓯᑦᑎᓂᓪᓗ. 

• ᓲᕐᓗ, ᐃᓐᓇᕐᓄᑦ ᒪᒃᑯᑦᑐᓄᓪᓗ ᐃᓪᓗᕈᑎᓄᑦ ᑮᓇᐅᔭᓂᒃ ᐃᑲᔫᑎ ᐊᑐᐃᓐᓇᐅᔪᖅ 
ᐋᖅᑭᑦᓱᖅᑕᐅᓂᖏᓐᓄᑦ ᐊᒻᒪᓗ/ᐅᕝᕙᓗ ᓄᑖᕐᖑᕆᐊᖅᑕᐅᓂᖏᓐᓄᑦ ᐃᓐᓇᒃᑯᕖᑦ ᒪᒃᑯᑦᑐᒃᑯᕖᓪᓗ 
ᐅᕝᕙᓘᓐᓃᑦ ᐊᓯᖏᓐᓄᑦ ᑐᕌᖓᔪᓄᑦ ᓱᓇᒃᑯᑖᓄᑦ. ᑐᑭᓯᒋᐊᕈᓐᓇᖅᑐᑎᑦ ᑐᑦᓯᕋᐅᑎᓕᐅᕐᓂᕐᒧᑦ 
ᖃᕆᓴᐅᔭᒃᑯᑦ ᑐᑭᓯᒋᐊᕐᕕᑦᑎᓐᓂᒃ (HTTP://www.gov.nu.ca/CH) ᐅᖓᓯᑦᑐᒥᒃ 
ᐊᑭᖃᙱᑦᑐᒃᑯᓪᓘᓐᓃᑦ ᐅᖄᓚᓗᑎᑦ: 1-866-934-2035. 

• ᑮᓇᐅᔭᓂᒃ ᑐᓂᕐᕈᑎᓂᒃ ᐃᑲᔫᑎᓂᓪᓗ ᐊᑐᐃᓐᓇᖅᑕᖃᕐᒥᔪᖅ ᐃᓕᖅᑯᓯᓕᕆᔨᒃᑯᓐᓂ ᐱᓕᕆᐊᓂᒃ 
ᒪᒃᑯᑦᑐᓄᓪᓗ ᐱᓕᕆᐊᓄᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐱᓕᕆᐊᓄᑦ ᑐᕌᖓᔪᓄᑦ ᐃᓕᖅᑯᓯᑦᑎᓐᓂᒃ 
ᐊᑐᖃᑦᑕᓂᕐᒧᑦ ᐊᓐᓇᐃᑦᑕᐃᓕᒪᓂᕐᒧᓪᓗ. 

http://www.gov.nu.ca/CH

• ᑮᓇᐅᔭᓂᒃ ᐃᑲᔫᑎᑕᖃᕐᒥᔪᖅ ᐃᓄᐃᑦ ᐅᖃᐅᓯᖏᓐᓂᒃ ᓴᖅᑭᔮᖅᑎᑦᓯᓂᕐᒧᑦ ᓴᐳᒻᒥᔭᐅᓂᖏᓐᓄᓪᓗ 
ᐱᓕᕆᐊᒥᒃ ᐅᖃᐅᓯᕐᓂᒃ ᐊᓐᓇᐃᑦᑕᐃᓕᒪᓂᕐᒧᑦ ᐃᓄᐃᓐᓇᖅᑐᓪᓗ ᐅᑎᖅᑎᑕᐅᒐᓱᐊᕐᓂᖓᓄᑦ 
ᐱᓕᕆᐊᓄᑦ. 

• ᓄᓇᓕᓐᓃᖔᖅᑐᓄᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᒪᒃᑯᑦᑐᓄᑦ ᐃᓐᓇᕐᓄᓪᓗ ᑲᑎᒪᔨᕋᓛᓄᑦ, 
ᐃᓚᒋᔭᐅᓪᓗᑎᒃ ᓄᓇᓕᓐᓂ ᒐᕙᒪᓄᑦ ᑭᒡᒐᑐᖅᑕᐅᓗᑎᒃ, ᑐᑦᓯᕋᕈᓐᓇᖅᑐᑦ ᒪᒃᑯᑦᑐᓄᑦ ᐃᓐᓇᕐᓄᓪᓗ 
ᑲᑎᒪᔨᕋᓛᓄᑦ ᑮᓇᐅᔭᓂᒃ ᐃᑲᔫᑎᑦᓴᓂᒃ. 

• ᐱᓕᕆᐊᓄᑦ, ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᐅᑎᑦᓯᔪᑦ ᐃᓅᓕᓯᒪᓂᕐᒧᑦ ᐃᓕᓐᓂᐊᕈᑎᓂᒃ ᓅᓯᒪᓂᕐᒧᑦ 
ᐱᓕᕆᐊᓄᑦ ᐊᔾᔨᒌᙱᑦᑐᓂ ᓄᓇᓕᓐᓂ. ᐃᓐᓇᕐᓄᑦ ᒪᒃᑯᑦᑐᓄᓪᓗ ᐱᓕᕆᔩᑦ ᐸᕐᓇᓯᒪᔪᑦ ᑖᓐᓇ 
ᑲᔪᓰᓐᓇᖅᑎᑕᐅᖁᓪᓗᒍ ᐱᓕᕆᐊᖅ. ᓄᓇᕗᒻᒥᐅᑦ ᐃᓲᓘᑎᖃᖅᑐᑦ ᐊᓐᓇᐃᕙᓪᓕᐊᓂᕐᒥᒃ ᐃᓐᓇᕐᓂᒃ 
ᐃᓕᖅᑯᓯᑦᑎᓐᓂᒃ ᖃᐅᔨᒪᓂᖃᑦᓯᐊᖅᑐᓂᒃ ᑭᖑᓂᑦᑎᓐᓂᒃ, ᐃᓕᖅᑯᓯᑦᑎᓐᓂᒃ, ᐱᖅᑯᓯᑦᑎᓐᓂᒃ 
ᐅᖃᐅᓯᑦᑎᓂᓪᓗ. 

ᓄᓇᕗᑦ ᒐᕙᒪᒃᑯᑦ ᖁᔭᓕᔪᑦ ᐱᓕᕆᖃᑎᒌᒍᓐᓇᕐᖓᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓂᕆᐅᑦᓯᐊᖅᑐᑎᓪᓗ ᐱᓕᕆᖃᑎᒌᖏᓐᓇᕐᓂᐊᕋᑦᑕ ᐱᕚᓪᓕᕈᑎᖃᕈᓐᓇᖁᓪᓗᒋᑦ ᕿᑎᕐᒥᐅᑦ ᐃᓄᐃᑦ. 

